
Меҳр — гул, меҳр — хазина, меҳрли 
одам эса энг севимли одам, дейилади му-
борак китобларда. Шоҳдир, гадодир, меҳр-
ни қўмсамайдиган, меҳрга беэҳтиёж бан-
даи мўмин бўлмаса керак бу ёруғ оламда. 
Булоқ сувидек мусаффо меҳр қалбларни 
шодликка буркайди, юракларни гўзаллик 
ва эркинликка, аҳиллик ва самимийликка, 
ҳалоллик ва ботирликка даъват этади.

Ижтимоий ҳимояга муҳтож, ногирон-
лиги бўлган айрим кишиларда эса тоза 
меҳр ва самимий эътиборга соғинч ва 
ташналик, айниқса, кучли бўлади. Шу 
боис, албатта, ўзини, миллатини ҳурмат 
қилган мамлакатларда эҳтиёжманд  ин-
сонларга алоҳида меҳр-муҳаббат кўрса-
тилади, ғамхўрлик қилинади, имтиёзлар 
яратилади.

Биз, афсуски, узоқ йиллар шу тугал 
ҳақиқатга эътибор бермадик, муҳтожлар 
меҳримизга интиқ, зор бўлиб умр гузарон-
лик қилишга мажбур бўлди. Яланғочлик 
одамларни уйга киргизди, очлик кўча кез-
дирди. Ногиронлар қаторига оила тебра-
тишга қурби келмайдиган камбағаллар 
қўшилди, ишсиз кўчада қолган ёшлар қў-
шилди, қизлар қўшилди, аёллар қўшилди.  

Аввал минг, кейин миллионларга айланиб 
кетди уларнинг сафи. Туманли турмуш 
ташвишлари хорижга етаклаб кетди кўп
ларни, гулдай қизларимиз аллакимларнинг 
бўсағасини супурди, кирини ювди, қозон-
товоғини артди, камситилди, хўрланди.

2016 йилнинг адоғига довур зим-зиё 
тун мисоли дилларни эзиб-эзғилаб ётган 
бу аянчли манзара 2017 йилнинг боши-
дан эътиборан секин-аста ўзгара бошлади. 
Шавкат Мирзиёевнинг иқтидорга келиши 
ёруғлик улашди, нур улашди, умид уйғот-
ди умидсиз қалбларда. Президент биринчи 
қадамларини ўзбек халқи учун сув ва ҳаво 
каби зарур масала — аҳолини ижтимоий 
ҳимоя қилиш муаммосига қаратди. Бунинг 
учун, биринчи навбатда, ишсизликни ка-
майтириш лозим эди. Ишсизликни камай-
тириш учун иш ўрни яратиш, иш  ўрни 
яратиш учун томлари тешилиб, ускунала-
ри занглаб кетган саноат корхоналари ўр-
нида замонавийларини бунёд этиш, бунёд 
этиш учун мамлакатга хориждан инвести-
ция киритиш, инвестиция киритиш учун 
чет эллик тадбиркорлар, жаҳон миқёси-
даги эътиборли банк ва молия тизимлари 
ишончини қозониш...

Кªп ¯иррали шерикликнинг янги йªналишларини 
ривожлантириш исти¯боллари юзасидан фикр алмашилди

Тадбирда Россия Президенти Владимир 
Путин, Беларусь Президенти Александр Лука-
шенко, Қозоғистон Президенти Қосим-Жомарт 
Тоқаев, Қирғизистон Президенти Садир Жапа-
ров, Тожикистон Президенти Эмомали Раҳмон 
ва Туркманистон Президенти Сердар Берди-
муҳамедов ҳам қатнашди.

Учрашувда 2024 йилдаги биргаликда олиб 
борилган ишларнинг асосий якунлари сарҳисоб 
қилинди ва кўп томонлама ҳамкорликнинг кел-
гуси йилга мўлжалланган устувор вазифалари 
кўриб чиқилди.

Минтақа ичида савдо ва кооперацияни, энг 
аввало, ўзаро савдодаги тўсиқларни барта-
раф этиш орқали кенгайтириш бўйича қўшма 
чора-тадбирларни ишлаб чиқиш муҳимлиги 
қайд этилди.

Кўп қиррали шерикликни янги йўналишлар-
да ривожлантириш истиқболлари юзасидан 
фикр алмашилди. Муҳандислик мактабларини 
ташкил этиш, интернет технологиялари, катта 
маълумотлар индустрияси, креатив иқтисодиёт, 
“яшил” энергетика ва тинч атом соҳасини ри-
вожлантириш, рақамли ечимларни жорий этиш 
шулар жумласидан.

Минтақавий ва халқаро аҳамиятга молик 
ҳамда умумий таҳдид ва хатарларга қарши ку-
рашда МДҲ доирасидаги амалий ҳамкорликни 
кенгайтириш борасидаги долзарб масалалар 
ҳам муҳокама қилинди.

 ЎзА 

Ўзбекистон Республикаси Президенти Шавкат Мирзиёев 25 декабрь куни Санкт-Петербург 
шаҳрида МДҲ давлатлари раҳбарларининг норасмий учрашувида иштирок этди.

Муносабат 
СО²АДАГИ АСОСИЙ ВАЗИФА — 
БИРЛАМЧИ Бª¡ИНДА ТИББИЁТ 

СИФАТИНИ ОШИРИШ
Жорий йил 24 декабрь куни Президентимиз 

ҳузурида соғлиқни сақлаш соҳасида қилинган 
ишлар ва 2025 йилга мўлжалланган устувор 

вазифалар кўриб чиқилди. 
Инсон ҳаёти, саломатлигини асраш 

давлатимиз сиёсатининг устувор йўна-
лишларидан бири бўлиб келмоқда. 
Кейинги йилларда соғлиқни сақлаш ти-
зими мутлақо янгича ёндашувлар асо-
сида трансформация қилинди. Бунинг 
учун катта маблағ, куч ва ресурслар са-
фарбар этилмоқда. 2024 йилда соҳага 
36 триллион сўм ажратилган, бу ўтган 
йилдагидан 25 фоиз кўпдир. Соҳага 
йўналтирилаётган бюджет маблағлари 
йил сайин кўпайиб бораётгани зами-
рида аҳоли саломатлигини асраш ва 
мустаҳкамлаш, умр давомийлигини 
ошириш мақсади мужассам. Бугун 
халққа янада яқинлаштирилаётган ти-
зимда бўлаётган ўзгаришлар ёшу кекса 
ҳаётида ўз аксини топмоқда. Зеро, ҳар 
бир инсоннинг малакали тиббий хиз-
матдан фойдаланиши, сифатли тиббий 
хизматнинг ҳар бир хонадонгача кириб 
бориши учун барча имкониятлар ишга 
солинмоқда.  

Соҳанинг юраги бўлган бирламчи 
тиббий-санитария ёрдами муассасала-
рида касалликлар оқибати билан эмас, 
кўпроқ сабаблари билан курашилади-
ган янгича механизмлар жорий этила-
ётир. Ўтган вақт давомида бирламчи 
бўғинда 18 мингдан зиёд тиббий бри-
гада ташкил қилингани фикримиз-
га далил бўла олади. Бу халқни рози 
қилиш, малакали тиббий хизматни 
аҳолига яқинлаштириш, тиббий ёрдам 
кўрсатишни маҳаллабай, манзилли ва 
мақсадли таъминлашга хизмат қила-
ётир. 

Бирламчи бўғинда 6 турдаги скри-
нинг текшируви йўлга қўйилгани на-
тижасида 106 минг кишида қандли 
диабет, 194 минг нафарида юрак-қон 
томир, 2 мингдан зиёд аёлда саратон, 
мингга яқин болада онкогематологик 
касаллик эрта босқичда аниқланди.

Туµфа
ҚЎНҒИРОТ ТЕМИР ЙЎЛ 

ВОКЗАЛИ ФОЙДАЛАНИШГА 
ТОПШИРИЛДИ

ШАФФОФ МЕ¥РНИНГ 
МУСАФФО БУЛО£ЛАРИ

Президентимиз 13 декабрь куни янги энергетика қувватларини 
ишга тушириш ҳамда навбатдагиларини қуришга бағишланган 
тантанали маросимда кейинги саккиз йилда Ўзбекистон 
“яшил” энергетика ишлаб чиқариш ва ундан фойдаланишда 
кўзга кўринарли ютуқларга эришганини алоҳида таъкидлади. 
Бу соҳада бугунга келиб 3,5 минг мегаваттли ёки 10 миллиард 
киловатт-соатга тенг 16 та йирик қуёш ва шамол электр қуввати 
ишга туширилгани, шунинг ҳисобига 2024 йилда “яшил” энергия 
улуши 16 фоиздан оширилгани эътиборга моликдир.

Давлатимиз раҳбари қиймати 3,7 милли-
ард долларлик 18 та янги қувват ишга туши-
рилаётгани ва навбатдаги 6 та лойиҳа қури-
лишига старт берилаётганини энергетика 
соҳасидаги тарихий воқеа деб атади.

Бухоро, Навоий, Наманган ва Тошкент ви-
лоятларида салкам 2,3 минг мегаватт қувватга 
эга 5 та қуёш ва шамол электр станцияси ҳамда 
5 та юқори кучланишли подстанция ишга  

туширилиши, Андижон ва Фарғонада 300 ме-
гаваттли йирик сақлаш тизими барпо этилга-
ни, шунингдек, Қашқадарёда 400 мегаваттли 
электр станцияси, Тошкент шаҳрида замона-
вий когенерация қурилмаси, Андижон, Сур-
хондарё ва Тошкент вилоятларида 4 та кичик 
ГЭС фойдаланишга топширилиши соҳадаги 
изчил ислоҳотларнинг ёрқин самарасидир.

  “ЯШИЛ” ЭНЕРГЕТИКА: 
РИВОЖЛАНИШНИНГ 

ЯНГИ ДРАЙВЕР ТАРМОҒИ

Бахтиёр ПЎЛАТОВ,
Олий Мажлис Қонунчилик 
палатаси депутати

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!

Келгуси йили жами 84 миллиард киловатт-соат электр энергияси 
ишлаб чиқарилиши назарда тутилган бўлиб, бу 2016 йилдагига 

нисбатан 25 миллиард киловатт-соат кўп деганидир.

Аҳоли розилигига эришиш, саломатлигини 

муҳофаза қилиш борасидаги бу хайрли 

ишлар давом эттирилади. 2025 йилда 

соғлиқни сақлаш соҳасига 41 триллион сўм 

ажратилиши кўзда тутилган. Бу маблағ 

ҳисобидан янги шифохоналар ташкил 

этилади ва замонавий жиҳозланади. Мавжуд 

қувватларни ва тиббий кўрик қамровини 

кенгайтириш режалаштирилган.

Бошланиши 1-бетда

Бошланиши 1-бетда

Хорижий шериклар билан ҳамкорликда Фарғо-
на, Самарқанд, Навоий, Тошкент вилоятлари ва 
Тошкент шаҳрида қиймати 3,5 миллиард доллар 
бўлган 2,5 минг мегаваттли 6 та электр қуввати 
қурилиши бошланмоқда.

Ишга тушаётган қувватлар ва янги лойиҳалар 
орқали келгуси йилларда қўшимча 9,5 миллиард 
киловатт-соат электр ишлаб чиқарилиб, 2,5 мил-
лиард куб метр табиий газ тежалади, 4,6 миллион 
тонна зарарли газлар чиқарилишининг олди оли-
нади. Энг муҳими, 4 миллиондан зиёд хонадон 
узлуксиз тоза энергия билан таъминланади. 

“Яшил” энергетика нафақат ижтимоий-иқти-
содий ривожланишда, балки иқлим ўзгаришини 
юмшатиш, экологик муаммоларнинг олдини 
олишда ҳам муҳим омилдир. Ёқилғининг органик 

— Касалликларни эрта аниқлаш борасидаги 
ишлар натижасида кўкрак бези саратонини аниқлаш 
28 фоиз, бачадон бўйни саратонини аниқлаш 10,5 
фоиз ошди, — дейди соғлиқни сақлаш вазири 
Асилбек Худоёров. — Энг кўп тарқалган касаллик
ларга вақтида ташхис қўйиш ва даволашга устувор 
йўналиш сифатида қараяпмиз. Дунё тажрибаси асо-
сида касалликларга эрта ташхис қўйиш ва сифатли 
даволаш учун 43 та йўналиш бўйича 191 та кли-
ник протокол халқаро андазалар асосида янгидан 
ишлаб чиқилди. Шундан 11 таси энг кўп тарқалган 
касалликлар бўлиб, бу протоколлар айнан бирлам-
чи бўғинга ишлаш учун жорий қилинди.

Халқаро тажрибадан маълумки, касалликлар-
нинг қарийб 80 фоизини бирламчи тиббий-сани-
тария ёрдами муассасаларида эрта босқичларда 
аниқлаш ва даволаш мумкин. Касалликка эрта таш-
хис қўйилиб, ўз вақтида даво чоралари кўрилиши 
инсоннинг яшаш ҳуқуқини таъминлаш, асоратлар 
туфайли юзага келадиган ногиронлик ёки ўлим ҳо-
латларининг олди олинишига хизмат қилади. Бун-
да янгича модел асосида ишлаб келаётган тиббиёт 
бригадаларининг ўрни алоҳида.    

Тиббиёт бригадаларининг ҳар бирига 2 минг 
нафардан аҳоли соғлиғи, тақдири ишониб топши-
рилган. Улар беморларга ташхис қўйиш ва даволаш 
билангина шуғулланмайди, балки асосий вазифа-
си касалликларнинг олдини олиш, соғлом турмуш 
тарзини йўлга қўйиш ҳамда тарғиб қилишдан ибо-
рат. Бунинг учун тиббий бригада тегишли кўрик ва 
скрининг текширувлари орқали ўзига бириктирил-
ган аҳоли вакилининг қайси бири соғлом, кимларда 
хавф омиллари бор, ҳали бемор эмас-у, аммо соғлом 
турмуш тарзига риоя қилмайди ёки хасталикка гене-
тик мойиллиги мавжудлигини ўрганмоқда. Сабаб
лар таҳлил қилиниб, касалликнинг олдини олиш, 
сурункали касаллиги бор беморлар саломатлиги 
тизимли назорат қилиниб, тиббий кўрсатма бўлга-
нида амбулатор ёки туман, вилоят, ҳатто республика 

Президентимиз 2023 йил 30 март куни Қорақал-
поғистон Республикасига ташрифи чоғида “Ўзбе-
кистон темир йўллари” акциядорлик жамиятига 
Қўнғирот темир йўл вокзали биносини янгидан қу-
риш бўйича топшириқ берган эди.

Қисқа вақт мобайнида “Тоштемирйўллойиҳа” 
МЧЖ мутахассислари билан биргаликда замона-
вий шаҳарсозлик ва архитектура талабларига мос 
Қўнғирот темир йўл вокзали биноси лойиҳаси 
ишлаб чиқилди ва “Ўзбекистон темир йўллари” АЖ 
томонидан муваффақиятли рўёбга чиқарилди.

Жамиятнинг ўз маблағлари ҳисобидан 12,5 мил-
лиард сўм сарфланиб бунёд қилинган ушбу замона-
вий темир йўл вокзали янги йил арафасида фойдала-
нишга топширилди. 

Шу муносабат билан ташкил этилган тантана-
ли маросимда сўзга чиққанлар аҳолига кўрсатила-
ётган транспорт хизматлари сифатини янада ях-
шилаш, темир йўл тизимида йўловчиларга ҳамда 
тадбиркорларга қулайликлар яратиш мақсадида 
қабул қилинган қарорлар ижросини таъминлаш 
борасида самарали ишланаётганини алоҳида таъ-
кидлади.

турларидан фойдаланувчи электр ва иссиқлик 
станциялари ҳамда ички ёнув двигателларидан 
чиқаётган зарарли газлардан атроф-муҳит ифлос-
ланаётгани дунё ҳамжамиятини жиддий ташвиш-
га солмоқда. Ўзбекистон Париж битими доира-
сида 2030 йилгача зарарли газлар эмиссиясини 
35 фоиз камайтириш бўйича мажбурият олган. 
Президент бу мажбуриятни 2050 йилгача янада 
кенгайтиришга тайёрлигини билдирди.

Айтиш жоизки, углеводород хомашёси захира-
лари камайиши муносабати билан дунёда муқобил 
энергия манбалари ва янги энергия ташувчиларини 
топишга қаратилган изланишлар жадаллик билан 
давом этмоқда. Ўзбекистон бу борада катта салоҳи-
ятга эга: бир йилда қуёшли кунлар 300 кундан ор-
тиқ, шамол эсувчи ҳудудлар, микро ГЭСлар қуриш 
учун тоғ дарёлари мавжуд бўлиб, “яшил” энергети-
ка соҳаси ривожида дадил қадамлар ташланмоқда.

Мамлакатимизда 2030 йилга қадар яна 19 
минг мегаватт “яшил қувват”ларни барпо этиб, 
қайта тикланувчи энергия улушини 54 фоизга 
етказиш режалаштирилган. Хусусан, 2025 йил-
да 3,4 минг мегаваттли 18 та қуёш ва шамол 
станцияси ҳамда 1,8 минг мегаваттли сақлаш 
тизимлари ишга туширилади. Бунинг натижа-
сида келгуси йили “яшил” энергия ишлаб чиқа-
риш ҳажмлари 12 миллиард киловатт-соатга 
етади. Бу 5 миллион хонадоннинг бир йиллик 
истеъмолига тенг ва атмосферага 6,5 миллион 
тонна зарарли газлар чиқаришнинг олди олина-
ди деганидир. Келгуси 2 йилда хусусий тадбир-
корлар билан бирга 2 мингдан ортиқ кичик ва 
микро ГЭС қуриш бўйича катта дастур амалга 
оширилади.

Ўзбекистон тараққиётнинг янги даврига қадам 
қўяр экан, қайта тикланувчи энергетика манба-
ларидан самарали фойдаланиш мақсад қилинди. 
Тармоқда хусусий секторга кенг йўл очилгани 
хорижий инвесторларнинг қизиқишини янада 
оширди. Пировардида ўтган беш йилда энергети-
ка соҳасига қарийб 20 миллиард доллар тўғридан 

тўғри хорижий инвестиция жалб қилинди. Ав-
вал тўлиқ давлат тасарруфида бўлган бу тизимда 
энергия ишлаб чиқарувчи 24 та мустақил субъект 
пайдо бўлди. Ўтган қисқа даврда экологик тоза 
энергия қувватларини йилига 2-3 карра кўпайти-
ришга эришилди.

Келгуси йили жами 84 миллиард киловатт-
соат электр энергияси ишлаб чиқарилиши назар-
да тутилган бўлиб, бу 2016 йилдагига нисбатан  
25 миллиард киловатт-соат кўп деганидир.

Мамлакатимизда 2025 йил “Атроф-муҳитни 
асраш ва “яшил” иқтисодиёт йили” деб эълон 
қилиниши бу борадаги ишларни янги босқичга 
кўтаришда муҳим аҳамият касб этади. “Яшил” 
энергетика йўналишида минтақавий ва халқаро 
ҳамкорлик кенгайтирилади. Бу борада бирин-
чи амалий қадам сифатида COP29 доирасида 
Қозоғистон, Озарбайжон ва саудиялик ҳамкорлар 
билан “яшил” энергияни Европа минтақасига экс-
порт қилиш бўйича илк битим имзоланди. Мин-
тақавий энергия тизими барқарорлигини таъ-
минлаш мақсадида қўшни давлатлар билан ягона 
платформа ишга туширилади.

Шу ўринда таъкидлаш жоизки, Ўзбекистон 
Экологик партияси Сайловолди дастурида сано-
атда энергиятежамкор технологияларни жорий 
этиш орқали энергия сарфини 50 фоиз қисқар-
тириш, 2030 йилгача энергия балансида эколо-
гик тоза ва қайта тикланувчи энергия манбала-
ри улушини камида икки карра ошириш, қайта 
тикланувчи энергия манбаларини ривожланти-
ришга қаратилган Яшил энергетика стратегияси-
ни ишлаб чиқиш ва қабул қилишга доир ташаб
буслар илгари сурилган.

Бундан ташқари, йирик шаҳарлар атрофида-
ги чиқинди полигонлари базасида халқаро стан-
дартларга мос келувчи электр станциялар қуриш, 
биокўмир ишлаб чиқариш ва чиқиндиларнинг 
энергия потенциалидан унумли фойдаланиш, 
электр таъминоти узилишларига чек қўйиш ва 
аҳолини арзон энергия билан таъминлаш чора-
тадбирларини кучайтиришга алоҳида эътибор 
қаратилган. Юртимизга водород ва биогаз каби 
қайта тикланувчан энергия манбалари учун тех-
нологияларни олиб киришда божхона имтиёзла-
рини жорий этиш масаласи ҳам долзарб.  

Мамлакатимиз умумий энергетик балансида 
қайта тикланувчи энергия манбаларидан сама-
рали фойдаланиш ишлаб чиқариш мажмуалари 
ҳамда аҳолини барқарор энергия билан таъмин-
лашга, ҳаёт фаровонлигини юксалтириш, барча 
соҳалар равнақига хизмат қилади.

— Қўнғирот темир йўл вокзали ўтган асрнинг 
ўрталарида, яъни 1955 йилда қурилган эди. Вокзал-
да йўловчиларга сифатли сервис хизмат кўрсатиш 
имконияти мавжуд эмасди, — дейди Қўнғирот те-
мир йўл вокзали бошлиғи Камолатдин Акимов. — 
Эскиси ўрнига қурилган мазкур янги ва замонавий 
мажмуанинг умумий фойдаланишдаги майдони 820 
метр квадратни ташкил этади. 

Вокзал биносининг биринчи қаватида хизмат 
хоналаридан ташқари кутиш зали, депутатлар, она 
ва бола, тез тиббий ёрдам кўрсатиш хоналари, са-
нитария назорати, буфет, савдо шохобчаси жой-
лашган. Вокзалнинг иккинчи қаватида эса барча 
қулайликларга эга, замонавий анжом-ускуналар 
билан жиҳозланган меҳмонхона ва ошхона мавжуд. 

2025 йил — Атроф-муµитни асраш ва 
“яшил” и³тисодиёт йили

Аҳоли розилигига эришиш, саломатлигини 
муҳофаза қилиш борасидаги бу хайрли ишлар да-
вом эттирилади. 2025 йилда соғлиқни сақлаш соҳа-
сига 41 триллион сўм ажратилиши кўзда тутилган. 
Бу маблағ ҳисобидан янги шифохоналар ташкил 
этилади ва замонавий жиҳозланади. Мавжуд қув-
ватларни ва тиббий кўрик қамровини кенгайтириш 
режалаштирилган.

— Сирдарё ва Самарқанд вилоятларида тажриба-
синов тариқасида маҳалла тиббиёт пунктлари, оила
вий шифокор пункти ва оилавий поликлиникалар 
базасида “Оила саломатлиги” марказларини таш-
кил қилмоқчимиз, — дейди соғлиқни сақлаш вази-
ри Асилбек Худоёров.  — Бу марказлар тўғридан 
тўғри бириктирилган аҳоли ўртасида профилактик 
тадбирлар ўтказиш, уларни соғлом турмуш тарзига 
тарғиб қилиш, хавфли инфекцияларга эмлаш жараё-
ни, ҳомиладорларни назоратга олиш, кексаларимиз-
га вақтида сифатли ёрдам кўрсатишни кўзда тутади. 

Давлатимиз раҳбари бу соҳадаги асосий вазифа 
бирламчи бўғинда тиббиёт сифатини ошириш эка-
нини  таъкидлади. Бунинг учун вазирлик вертика-
лини ҳудудларда тўғри ишлатиш, айниқса, чекка ва 
оғир туманларга эътиборни кучайтириш вазифаси 
қўйилди. 

Соҳадаги ислоҳотларни чуқурлаштириш, кўр-
сатилаётган тиббий хизматлар сифатини тубдан 
яхшилашда халқаро ҳамкорликнинг ўрни алоҳида. 
Бу аҳолига кўрсатилаётган тиббий хизматлар сифа-
тини жаҳон стандартлари даражасига олиб чиқиш-
га хизмат қилади. Шу мақсадда хорижлик эксперт-
лар юртимиз вакиллари билан ҳамкорликда барча 
бўғиндаги тиббиёт муассасаларида ўрганишлар 
олиб бормоқда. 

— Туркиядан келган мутахассислар билан 
бирга ҳудудларда оилавий поликлиника, оилавий 
шифокорлик пункти, туман ва вилоят шифохона-
ларида ўрганиш ва таҳлиллар ўтказилмоқда, — 
дейди “Соғлиқни сақлаш лойиҳалари маркази” 

Муносабат 

Туµфа

СО²АДАГИ АСОСИЙ ВАЗИФА — 
БИРЛАМЧИ Бª¡ИНДА ТИББИЁТ 

СИФАТИНИ ОШИРИШ

ҚЎНҒИРОТ ТЕМИР ЙЎЛ ВОКЗАЛИ 
ФОЙДАЛАНИШГА ТОПШИРИЛДИ

Қўнғиротлик Бахтибой Жиянбоев темир йўл соҳасида 37 йил 
меҳнат қилиб, бугунги кунда нафақада дам олмоқда. Янгидан қад 

ростлаган Қўнғирот темир йўл вокзали биносини ҳамкасблари 
билан томоша қилиб, замонавий услубда қад кўтарган иншоотга 

узоқ тикилиб қолди. Ўтган даврларини эслади. Кўримсиз, эски 
вокзалда ишларди. Энди буткул бошқача манзара. Ҳақиқатан, 

фойдаланишга топширилган янги иншоот Қўнғирот туманидаги 
қурилиш ва ободонлаштириш ишларининг яққол намунасидир.    

    “ЯШИЛ” ЭНЕРГЕТИКА: 
РИВОЖЛАНИШНИНГ ЯНГИ ДРАЙВЕР ТАРМОҒИ

Меҳмонхона жами 7 хонадан иборат бўлиб, 17 ки-
шига хизмат кўрсатади.

— Темир йўл соҳасида 28 йилдан буён меҳнат 
қиламан. Лекин бугунгидек шароит олдин умуман 
бўлмаган, — дейди Қўнғирот темир йўл вокзали иш-
чиси Аширбой Сейтжонов. — Биз асосан, Қўнғирот 
— Тошкент, Қўнғирот — Андижон, Волгоград — 
Тошкент, Манғистов — Нукус, шунингдек, Душанбе 
— Волгоград, Хўжакент — Волгоград йўналишида-
ги йўловчи поездларга хизмат кўрсатамиз.  

Қисқа қилиб айтганда, Қўнғирот темир йўл вок-
зали фойдаланишга топширилиши Янги йил бай-
рами арафасида қорақалпоғистонлик юртдошлари-
мизга, қолаверса, ушбу диёрга ташриф буюрадиган 
меҳмонларга ажойиб совға бўлди.    

Минажатдин ҚУТЛИМУРАТОВ,
“Янги Ўзбекистон” мухбири

Мамлакатимизда 2025 йил “Атроф-муҳитни асраш ва “яшил” иқтисодиёт йили” 

ҳамкорлик кенгайтирилади. Бу борада биринчи амалий қадам сифатида COP29 
доирасида Қозоғистон, Озарбайжон ва саудиялик ҳамкорлар билан “яшил” 
энергияни Европа минтақасига экспорт қилиш бўйича илк битим имзоланди. 
Минтақавий энергия тизими барқарорлигини таъминлаш мақсадида қўшни 
давлатлар билан ягона платформа ишга туширилади.

даражасида даволашни ташкиллаштириш чоралари 
кўрилаётир. Тиббий бригадалар уйда ётиб қолган 
ногиронлиги бўлган шахслар, ўзгалар парваришига 
муҳтожлар, ҳомиладор ва ёш болали аёллар саломат-
лигидан хабардор бўлиб, уларнинг сифатли ҳаёт ке-
чириши учун тиббий кўмак кўрсатмоқда.

— Авваллари ҳар икки минг аҳолига бир шифо-
кор, икки ҳамшира тўғри келган, — дейди Олмазор 
тумани тиббиёт бирлашмаси раҳбари Азиз Низо-
мов. — Охирги йилларда тиббий бригада таркиби-
да икки минг аҳолига бир оилавий шифокор, бир 
амалиёт ҳамшираси, икки патронаж ҳамшираси ва 
доя бириктирилди. Улар оилаларга кириб бормоқда. 
Ҳар бирининг алоҳида вазифаси бор. Шифокорнинг 
кўпроқ вақти беморга ажратилиши учун у бажара-
ётган функцияларнинг кўпи амалиёт ҳамширасига 
юклатилгани аҳолига малакали ва сифатли тиббий 
хизмат кўрсатиш сифати ошишига сабаб бўлмоқда. 

Касалликлар эрта аниқланяпти. Асоратлари-
га йўл қўйилмаяпти. Тизимдаги ислоҳотлар ҳар 
бир хонадонга кириб боришига ҳаракат қилин-
моқда. Она ва бола саломатлигига алоҳида эътибор 
қаратилаётир. 

лойиҳа офиси директори Элдор Одилов. — Бугун-
ги кунгача 6 та ҳудудда бирламчи тиббий-санита-
рия ёрдамини такомиллаштириш, тиббий суғурта 
тизимини жорий этиш ва тизимни рақамлаштириш, 
шифохоналарда тиббий хизматлар самарадорлиги-
ни ошириш, тиббий хизматларни режалаштириш, 
фармацевтикани ривожлантириш ва дори-дармон 
таъминоти, тиббий асбоб-ускуналар самарадорли-
гини ошириш, шошилинч ва тез тиббий ёрдамни 
ривожлантириш бўйича ўрганишлар олиб борилди.  
Январь ойидан бошлаб бу ишлар бошқа ҳудудлар-
да ҳам амалга оширилади. Бугунги кунда ўрганиш 
натижалари асосида экспертларнинг дастлабки 
фикрлари шаклланган. Экспертларнинг таҳлил, 
таклиф ва тавсиялари умумлаштирилиб, соғлиқни 
сақлаш тизимининг босқичма-босқич ислоҳотига 
оид қисқа, ўрта ва узоқ муддатли “йўл хариталари” 
ишлаб чиқилиши ҳамда амалга оширилиши режа-
лаштирилган. 

Рисолат МАДИЕВА, 
“Янги Ўзбекистон” мухбири



Давр 
нафаси

“Инсон — жамият — давлат” тамойили асосида “Камбағалликдан фаровонлик сари” 
дастури қабул қилингани ва унга кўра, 2025 йилда 1 миллион аҳолини камбағалликдан 

чиқариш ва камбағаллик даражасини сезиларли тушириш бўйича аниқ вазифалар 
белгилангани эса кишини янада қувонтиради. 3

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!

Абдусаид КЎЧИМОВ,
сенатор

Муножат ЙЎЛЧИЕВА, 
Ўзбекистон халқ артисти, 
сенатор,
Ўзбекистон Қаҳрамони

2024 йил 26 декабрь, 262-сон

Вақт учқур, бежилов. Тараққиёт асри, 
деб ном олган XXI асрнинг I чораги поёни 
ҳам кўриниб қолди. Яқин тарихда миллий 
мафкура қудратини тўлиқ англашимиз учун 
узоқ йиллар имконият ҳам, шароит ҳам бўл-
мади. Не бўлганда ҳам халқимиз иродаси 
букилмади. Баъзан чуқур ўйга толаман ва 
хурсанд бўламан. Негаки бирдамлик, барҳа-
ёт куч ва салоҳиятни намоён этувчи миллий 
ғояларимиз баландпарвоз шиорлар, баланд 
ҳайқириқлар соясидан чиқди. Бугун миллий 
бирлик, бирдамлик билан янги Ўзбекистон-
ни қураётган одамларимизнинг тафаккури 
ҳам, мафкураси ҳам янгича қиёфа касб этди. 
Барча соҳалар қатори мен ўзим мансуб бўл-
ган маданият ва санъатни ривожлантириш 

давлат сиёсатининг энг устувор йўналишла-
ридан бирига айланди. 

Бу жараёнда “Шарқ тароналари”, Халқа-
ро бахшичилик санъати, “Лазги”, Халқ ҳу-
нармандчилиги фестивали сингари нуфузли 
анжуманлар, маданият кунлари, тасвирий ва 
амалий санъат кўргазмалари ҳамда бошқа 
муҳим тадбирларни ўтказиш бўйича тизим-
ли ишлар амалга оширилмоқда. Сўнгги йил-
ларда мамлакатимизда бундай анжуманлар 
кўпайди. Бу қайсидир маънода Ўзбекистон-
нинг жаҳон аҳлини тинчлик-тотувликка, 
қардошлик ва аҳилликка чақирадиган эзгу 
даъвати ҳамдир.

Ҳеч шубҳасиз, улар орасида мамлакати-
мизда санъат равнақини янги босқичга олиб 
чиқиш, истеъдодли ёшларни ҳар томонлама 
қўллаб-қувватлаш, бу борада халқаро ҳамкор-
ликни кучайтириш бўйича кўрилаётган ком-
плекс чора-тадбирлар натижаси ўлароқ “Шарқ 
тароналари” ва мумтоз мусиқа санъатининг 
ноёб дурдонаси бўлган мақомларга бағишлан-
ган халқаро фестиваллар беқиёс ўрин тутади.

Моҳиятига кўра, “Шарқ тароналари” бу-
гун жаҳон тароналари фестивалига айланиб 
улгурди. Буни Президентимиз ҳам жорий 
йил 26 август куни ўн учинчи халқаро му-
сиқа фестивалининг тантанали очилиш ма-
росимидаги нутқида алоҳида таъкидлади. 
Фестивалда ЮНЕСКО, ТУРКСОЙ, Туркий 
маданият ва мерос фонди ҳамда бошқа таш-
килотлар, 80 га яқин давлатдан 400 нафардан 
зиёд санъаткор ва олим қатнашгани унинг 
кўлами ва қамрови ҳақида айтиб турибди.

Йирик тадбир доирасида “Шарқ халқла-
ри мусиқа маданияти: глобаллашув жара-
ёнларида ижодий интеграция тамойиллари” 
халқаро илмий-амалий анжумани ўтказилиб, 
унда 32 давлатдан 40 га яқин мусиқашунос, 
фольклоршунос, халқаро илмий-тадқиқот 
институтлари ва илмий-ижодий марказлар 
раҳбарлари иштирок этгани эса мамлакати-
миз масаланинг назарий моҳиятига ҳам кат-
та эътибор қаратаётганидан далолат.

Эски арқон каби чуваланиб ётган 
бир-биридан мураккаб ва бесаноқ бундай 
тугунларни ечмай туриб мақсадга эришиш 
қийин. Вақт тез, замон шиддатли. Ҳар 
нафас, ҳар кун ғанимат. Ҳар нафас, ҳар 
кундан бир эмас, икки эмас, беш-ўн карра 
самарали фойдаланиш, натижага эришиш 
лозим. Кун талаби шундай, ҳаёт талаби 
шундай.

Президент хонада ўтирмади, бошқа ва-
зиру вузароларни ҳам кабинетдан чиқиб, 
халқ ичига киришга чорлади. Жойларда 
Президент қабулхоналари ташкил этил-
ди. “Темир дафтар”, “Ёшлар дафтари”,  
“Аёллар дафтари” сингари тамомила янги 
тизимлар пайдо бўлди. Тадбиркорлик, 
бандлик, камбағалликдан чиқаришга кат-
та маблағ ажратилди. Ёш авлод қалби ва 
онгига она юртга муҳаббат ва садоқат, тинч 
ва осойишта ҳаёт қадрига етиш ҳамда шук
роналик туйғуларини чуқур сингдириш 
мақсадида нуронийлар, имом-хатиблар, 
маҳалла фаолларидан иборат оқсоқоллар 
кенгаши ва ота-оналар гуруҳлари тузилди. 
Жойларда, маҳаллаларда кўча хизматлари 
кўпайтирилди. Одамлар томорқада, хона-
донида ишлаб, даромад топишни ўрганди. 
Қадди тик, билаги бақувват йигитларга 
гектарлаб ер берилди.

Сингапур, БАА, Хитой каби мамлакат-
лар бундан 50-60 йил аввал айнан шундай 
йўл тутган эди. Ер ва мулкка эгалик ҳуқуқи 
берилиши одамларга куч берди, эртанги 
кунга ишонч бағишлади. Ўзбекистон та-
шаббуслар, янгиликлар майдонига айлана 
бошлади. Бугун, орадан 6-7 йил ўтганидан 
сўнг, очиғини айтиш керакки, бундай ҳара-
катлардан натижа чиқишига ишонгандан 
кўра ишонмаганлар, шубҳаланганлар кўп 
эди ўша вақтларда...

Донишманд Шарқда бундай ҳикматли 

сўз бор: “Подшо одил бўлса, юрт ўзар”.
Ҳам одил, ҳам элсевар Карвонбоши-

нинг меҳри эса музликларни — тош юрак
ларни эритиши, жамиятни ўзгартириши, 
халқни уйғотиши, тўлқинлантириши, 
руҳлантириши, излашга, яратишга илҳом-
лантира олиши мумкинлиги жуда қисқа 
муддат — бор-йўғи 6-7 йилда ўз исботини 
топди.

Ижтимоий дафтарлар туфайли минг-
минглаб аёлу эркак ишли, уйли-жойли 
бўлди, хотиржам бўлди. Чекка ўлкаларда 
саргардон, хўрланиб юрган йигит-қиз-
лар оила бағрига, ота-она қучоғига қайта 
бошлади. Кечагина менсимай юрганлар 
энди мамлакатимиздаги ўзгаришлардан 
ҳайратга тушиб турибди. Ахир 2020 йил-
да 7,5 миллион ёки 23 фоиз аҳолининг 
даромади камбағаллик даражасидан ҳам 
паст бўлган ҳолда, бу кўрсаткич 2023 йил-
га келиб 11 фоизга тушиши ёки ўтган уч 
йилда 3,5 миллион одамнинг камбағаллик-
дан қутулиши кимни ҳайратлантирмайди 
дейсиз! Шунга мутаносиб ижтимоий ҳи-
моя қамрови 4,5 карра кенгайтирилиб, бир 
йилнинг ўзида 12,3 триллион сўмга етди. 
Пенсия ва нафақалар миқдори ҳам 1,5 ба-
равар кўпайди. 

Энди бир йил ичида амалга оширил-
ган мана бу рақамларга эътибор берайлик: 
маҳаллада камбағалликни қисқартириш ва 
тадбиркорлик лойиҳаларига 35 триллион 
сўм арзон кредит, 7 триллион сўм субсидия 
берилди. Маҳаллаларни обод қилиш, боғча, 
мактаб, тиббиёт, йўл, сув ва электр инфрату-
зилмаси учун 120 триллион сўм ажратилди. 
260 минг гектар ер 800 минг аҳолига деҳқон-
чилик қилиб, даромад топиш учун тарқатил-
ди.

Натижада 2020 йилдан буён 3 мил
лиондан 5 миллион сўмгача ойлик олади-
ган ишчилар 2 баробар, 5 миллиондан 7 
миллион сўмгача ойлик олувчилар эса 3 
баробар кўпайди. Бир йил ичида 3 милли-
он 300 минг аҳоли доимий даромадга эга 
бўлди. Камбағаллар сони ҳар йили 3 фо-
издан қисқариб, расман банд бўлганлар 
сони илк бор 10 миллион 500 минг нафар-
га етди.

“Инсон — жамият — давлат” тамойи-
ли асосида “Камбағалликдан фаровонлик 
сари” дастури қабул қилингани ва унга 
кўра, 2025 йилда 1 миллион аҳолини кам-
бағалликдан чиқариш ва камбағаллик 
даражасини сезиларли тушириш бўйича 

Конференция ишида бевосита иштирок 
этиб, унинг якунлари бўйича Хитой, Фран-
ция, Россия, Германия, Гамбия, Ўмон ва 
Иордания олий ўқув юртлари ва халқаро 
тадқиқот марказлари билан 12 та ҳамкорлик 
шартномаси имзолангани, бу эса юртимиз 
мусиқа санъати имкониятларини кенгайти-
ришини ўйлаб, санъатимиз истиқболидан 
кўнглим таскин топди.

Жорий йилда иккинчи халқаро мақом 
санъати анжуманига сервиқор тоғлар, ям-
яшил ўрмонлар, халқпарвар ва олижаноб 
инсонлар юрти бўлмиш бетакрор Зомин за-
мини мезбонлик қилди. Анжуман 2018 йил-
да кўҳна Шаҳрисабзда ўтказилган биринчи 
Халқаро мақом санъати фестивалининг 
давоми бўлиб, пандемия туфайли вужудга 
келган олти йиллик танаффусдан сўнг барча-
мизни янгича руҳ ва шукуҳ билан яна атро-
фига жамлади.

Унинг тантанали очилиш маросими-
да Президентимиз айтган мана бу фикрлар 
ушбу санъат турининг аҳамияти ва мазмун-
моҳиятини тўлиқ ифода этади: “Бизнинг 
қадимий тарихимиз, бой маданиятимиз, 
азалий қадриятларимизнинг рамзи бўлган 
мақом санъати теран фалсафий илдизла-
ри, бетакрор бадиий услуби ва бой ижодий 
анъаналари билан маънавий ҳаётимизда 
муҳим ўрин эгаллайди. Мақом — умумба-
шарий туйғуларни авж пардаларда таран-
нум этадиган нодир санъат тури сифатида 
ҳам биз учун ғоят қадрлидир”.

Орамизда мумтоз мусиқа санъати гул-
тожи бўлган бетакрор мақомларимиз 
ЮНЕСКОнинг Инсоният номоддий мада-
ний мероси рўйхатига киритилгани ва бу 
уни бутун дунёда кенг тарғиб қилиш ва 
оммалаштиришга муносиб ҳисса қўша-
ётганидан қувонмайдиган юртдошлари-
миз топилмаса керак. Айтаверсам, айни 
пайтда кишини хурсанд қиладиган, мени 
тўлқинлантираётган жиҳатлар жуда кўп. 
Шулардан биттаси бугун мақом санъати 

мамлакатимиз бўйлаб бошланғич таълим-
дан тортиб, академик фан даражасигача 
бўлган босқичларда узлуксиз тарзда ўр-
ганилаётганидир. Бу мақомнинг келажаги 
ишончли қўлларда деганидир.

Тақдирини санъат билан боғлаган, бах-
тини санъатдан топган ижодкорман. Барча 
ютуқларим, муваффақиятларим халқимиз-
нинг эътибори ва эътирофи туфайли. Дав-
латимиз раҳбари томонидан билдирилган 
ишонч, берилган унвону мукофотларнинг 
елкамдаги масъулияти бу йил икки карра 
ошди. Олий Мажлис Сенатининг аъзоси 
бўлишдек шарафли вазифа юрт равнақи, 
тараққиёти йўлида янада фидойилик билан 
ишлашга қанот берди.

Президентимиз янги таркибдаги Қонун-
чилик палатаси ва Сенат аъзоларини халқи-
мизнинг юксак ишончига сазовор бўлгани 
билан самимий қутлаган чоғида сенаторлар-
нинг ваколатлари ва масъулияти бир неча 
баробар ошганини ҳис қилдик. Янги шаро-
итда Сенатнинг парламент назорати имко
ниятлари сезиларли даражада кенгайгани 
бизга катта масъулият юклайди. 

Давлатимиз раҳбари иштирокида ўтган 
йиғилишда кўплаб муҳим масалалар қатори-
да ёшлар сиёсатига доир долзарб вазифалар 
ҳам таҳлил этилди. Таълим сифатини янада 
ошириш, ёшларимизни ҳар томонлама етук 
инсонлар этиб тарбиялашга қаратилган сиёсат 
изчил давом эттирилиши таъкидланди. Боғ-
чаларда қамровни ошириш, мактабларнинг 
моддий-техник базасини янада яхшилаш, олий 
таълим муассасаларига қамровни кўпайтириш 
масалаларига эътибор қаратилди. 

Санъаткор сифатида ҳам, сенатор сифа-
тида ҳам бу йўналишдаги ислоҳотлар аҳа-
миятини яхши англайман. Зеро, таълимга 
эътибор келажакка йўналтирилган улкан 
сармоядир. Буни ҳар биримиз теран англаб 
етайлик. Шунингдек, мазкур хайрли ишлар-
га ҳисса қўшиш орқали фуқаролик бурчи-
мизни адо этайлик.

аниқ вазифалар белгилангани эса кишини 
янада қувонтиради.

“Ўзбекистон — 2030” стратегиясида 
мамлакатимиз ЯИМ ҳажмини 160 мил-
лиард долларга етказиш мақсад қилиб қў
йилган эди. Давлатимиз раҳбари 20 декабрь 
куни фаол тадбиркорларимиз билан учра-
шувда бу йил мамлакатимиз иқтисодиёти 
6,3 фоизга ошиб, 111 миллиард доллардан 
кўпайганини мамнуният билан қайд этди.

Агар шундай суръат жадал давом эт-
тирилса, 2030 йилга бориб мамлакати-
миз иқтисодиёти ҳажмини 200 миллиард 
долларга етказиш салоҳияти мавжудлиги 
юракларни ифтихор туйғуларига буркайди.

Ислоҳотлар ва туб ўзгаришлар шид-
датли тарзда давом этаётган, янгилик ва 
ташаббуслар қўрғонига айланаётган янги 

Ўзбекистонда Учинчи Ренессанс ғояси 
дунёга келди. Жаҳоннинг энг нуфузли 
анжуманлари, давлат раҳбарлари учра-
шувлари, дунё муаммоларига доир халқа-
ро мажлису машваратлар ўтказиладиган 
бўлди қадимий Самарқанду Тошкент, Бу-
хорою Хивада. Ўзбекистон дарвозалари 
дунёга, дунё дарвозалари Ўзбекистонга 
кенг очилди. Дўстларимиз, ҳамкорларимиз 
сафи кенгаяверди.

Шу ўринда айрим факт ва воқеаларни 
эслайлик. Эътибор беринг, сўнгги 7 йилда 
Ўзбекистон ташаббуслари асосида БМТ 
Бош Ассамблеяси томонидан 10 дан зиёд 
резолюция қабул қилинди. 26 февраль 
куни БМТнинг Нью-Йорк шаҳридаги бош 
қароргоҳида Бош Ассамблея томонидан 
“2027 йил — Халқаро барқарор ва яшов-
чан туризм йили” резолюциясининг бир 
овоздан маъқуллангани шуларнинг бири-
дир. Ўзбекистон илгари сурган ушбу ҳуж-
жатга 80 дан ортиқ аъзо мамлакат ҳамму-
аллифлик қилди. 

Президентимизнинг Жаҳон сайёҳлик 
ташкилоти Бош Ассамблеясининг 2023 
йил октябрда Самарқандда бўлган сессия
сида туризм соҳасининг янги муаммолар 
ва замонавий хатарлар олдида барқарор-
лиги ҳамда мослашувчанлиги борасида 
билдирган фикрларига асосланган мазкур 
ҳужжатда турли цивилизациялар даври-
да яратилган маданий меросни асраш, 
тинчлик ва бағрикенгликни мустаҳкам-
лаш, халқларнинг қадриятларини ҳурмат  

қилиш сингари жаҳоншумул фикрлар баён 
қилинди. Экспертлар бу резолюцияни ту-
ризм саноатининг глобал даражада янги 
босқичга кўтарилишига сабаб бўлган қим-
матли ҳужжат дея баҳолади.

Марказий Осиё давлатлари раҳбарлари-
нинг 9 август куни бўлиб ўтган Маслаҳат 
учрашувида Марказий Осиёни барқарор 
ривожлантириш дастури ўртага ташланди. 
Трансчегаравий дарёларнинг сув ресурс
ларидан оқилона  фойдаланишнинг мин-
тақавий стратегиясини ишлаб чиқиш ва 
қабул қилиш таклифи билдирилди. Маз-
кур ғояларнинг муаллифи ҳам Ўзбекистон 
эди, Ўзбекистон Президентининг нафақат 
Ўзбекистон, балки дунё аҳлига бўлган бе-
адоқ меҳру муҳаббати эди.

3
Мусаффо булоқлардан сув ичган чи-

норлар азамат қоялардек бақувват бўлади. 
Меҳр булоғидан сув ичган қалблар эса 
азим дарёлар сингари қувонч туйғуларига 
тўлиб-тошади, ложувард товланади.

Қувонч билан айтиш жоизки, Осиёнинг 
Япония, Жанубий Корея, Тайван каби мам-
лакатларида бўлганидек, ижтимоий адолат 
моделлари Ўзбекистонда ҳам давлат сиё-
сатига айланди. 

Бу тамойил Ўзбекистон Конституция
сининг 14-моддасида алоҳида белгилаб 
қўйилган: “Давлат ўз фаолиятини инсон 
фаровонлигини ва жамиятнинг барқарор 
ривожланишини таъминлаш мақсадида 
қонунийлик, ижтимоий адолат ва бирдамлик 
принциплари асосида амалга оширади”.

Лекин ҳар қандай ғоя изчиллик билан 
ҳаётга татбиқ этилмаса, у фақат жозибали 
шиор сифатида қолиб кетавериши мумкин. 
Минг қатла шукрлар бўлсинки, Президен-
тимиз муттасил равишда, изчиллик билан 
бу ишларга ўзи бош-қош бўлиб турибди. 

Ижтимоий ёрдамга эҳтиёжманд инсон-
ларга кўрсатилаётган беҳад иззат-икромни 
ҳар куни кўриб, ҳис этиб турибмиз.

Шу йилнинг 13 декабрида ижтимоий 
ҳимоя соҳасидаги ишлар натижадорлиги 
ва 2025 йил учун устувор вазифалар муҳо-
камаси юзасидан бўлиб ўтган видеоселек-
тор йиғилишида давлатимиз раҳбари яна 
бир карра мазкур масалага янада чуқурроқ 
ёндашиш, ёрдамга муҳтож ватандошла-
римизга ҳар доимгидан-да кўпроқ меҳри-
бонлик қилиш лозимлигини таъкидлади. 
Ижтимоий давлат тамойили мунтазам ра-
вишда ҳаётимизда ўз рўёбини топаётгани 
учун, албатта, меҳр ва кўмак тизими қу-
вончли натижалар бермоқда.

Фикримиз қуруқ бўлмаслиги учун ай-
рим рақамларга мурожаат қиламиз. 2024 
йилда юртимизнинг барча ҳудудларида 
“Инсон” ижтимоий хизматлар марказлари 
очилди ва маҳаллаларда 102 та ижтимоий 
хизмат йўлга қўйилди. Ижтимоий ходим-
лар уйма-уй юриб, яна 95 минг муҳтож 
одамга ижтимоий ёрдам кўрсатди, ноги-
ронлиги бор 26 минг фуқарога протезлар 
берилди, 4 мингга яқин ёлғиз кексага уйда 
парваришлаш хизмати ташкил этилди.

Шу билан бирга, ногиронлиги бўлган 
5 мингга яқин бола мактабгача таълим  

ташкилотлари ва мактабларга жойлашти-
рилди. 30 минг бола боғча, тўгарак ва 
касбга ўқитиш билан қамраб олинди. 45 
минг муҳтож фуқарога тиббий ёрдам кўр-
сатилди.

Камбағал оила фарзандларини чет 
тили, IТ ва касб-ҳунарга ўқитиш учун 
қўшимча имконият яратилди. Келгуси 
йил 1 мартгача тўгараклар очиш орқали 
камбағал оилалардаги 118 минг ёшни 
ўқитиш белгиланди. 2025 йилда 3,5 минг 
ёш олийгоҳларга грант асосида қабул 
қилинади. Ногиронлиги борларга бери-
ладиган протез ва реабилитация восита-
лари рўйхати 18 тадан 30 тага, маблағи 
эса 1,5 баравар оширилади ва шу тариқа 
100 минг одамнинг эҳтиёжи таъминлана-
ди. Ушбу рўйхатга яна 7 турдаги восита 
қўшилади.

Ногиронлиги бор шахслар жамиятимиз-
нинг тўлақонли аъзоси сифатида ишонч ва 
умид билан яшаши йўлида қилинаётган 
ишларнинг қамрови булар билан чекланмай-
ди.

Энди ҳар бир туманда биттадан боғча-
да инклюзив таълим гуруҳи очилади. Ҳа-
ракати чекланган болаларнинг мактабга 
келиб-кетиш харажатининг 75 фоизини 
қоплаш тизими жорий этилади. 1 сентябр-
гача 954 та мактабда инклюзив синф таш-
кил қилиниб, яна ногиронлиги бор 1800 
боланинг ўқишига шароит яратилади.

1 январдан ногиронлиги бўлган ишчи-
ларга ижтимоий солиқ 1 фоиз этиб бел-
гиланади. Корхоналарга сурдо таржимон, 
психолог ва кўзи ожизларга ҳамроҳлик 
хизмати харажати учун 50 миллион сўмга-
ча субсидия ажратилади. Бундай одамлар-
ни ишга жойлаштирган хусусий бандлик 
компанияларига 500 миллион сўмгача 
грант берилади.

Яқингача муҳтож аҳоли турли ижти-
моий хизмат ва ёрдамларни олиш учун 
маҳаллий ҳокимликлар ёки маҳаллий идо-
раларга бориши, ўнлаб ҳужжат йиғиши, 
бир неча жойга мурожаат қилиши шарт 
эди. Бундай қоғозбозлик ва сарсонгар-
чиликларга ҳам чек қўйилади. Мамлака-
тимизда илк бор ижтимоий хизмат ва ёр-
дам кўрсатиш  мақсадида “Ягона миллий 
ижтимоий ҳимоя” АТ таркибида “Инсон” 
АТ ва Е-саsе электрон модуллари ишлаб 
чиқилди. Шу йилда 3,6 миллион шахс 
ижтимоий марказлар томонидан қамраб 
олиниб, уларга 1,9 миллионта ижтимоий 
хизмат кўрсатилади.

Шу пайтгача 10 дан ортиқ ҳужжат олиб 
юришга мажбур бўлган ногиронлиги бор-
ларга энди буларнинг ўрнини босадиган 
“ижтимоий карта” жорий этилади. У билан 
жамоат транспортида бепул юриш, электр, 
газ ва ўқиш харажатига компенсация олиш 
мумкин. Нафақа ва ёрдам пуллари ҳам шу 
картага тушади. Бундан ташқари, яна 72 
турдаги ижтимоий хизмат, 76 турдаги ёрдам 
ва 200 га яқин имтиёз ягона электрон ти-
зимда умумлаштирилади, ҳар бир оиланинг 
эҳтиёж ва имкониятларини акс эттирадиган 
“ижтимоий рақамли паспорт”и жорий эти-
лади.

Ижтимоий ҳимояга муҳтож, эшитиш 
ва нутқида нуқсони бор инсонлар жамият-
нинг тўлақонли аъзосига айланиши ҳамда 
ҳаётда ўз ўрнини топишига ёрдам бериш 
йўналишида ҳам қатор ибратли  юмушлар 
амалга оширилмоқда. Шундай инсонлар-
нинг саводхонлигини ошириш, ҳуқуқлари 
ва қонуний манфаатларини ҳимоя қилиш 
мақсадида 2022 йилда Президентимиз-
нинг “Ўзбек имо-ишора тили ва Брайль 
алифбосини ривожлантириш бўйича қў-
шимча чора-тадбирлари тўғрисида”ги 
қарори эълон қилинган эди. Мазкур қа-
рордан сўнг Тошкентдаги Вебстер уни-
верситетида 6 ойлик бепул имо-ишоралар 
курслари ташкил этилди, уларга бепул 
дарсликлар тарқатилди.

Кар болалар учун ихтисослаштирилган 
мактаб-интернатларга малакали педагог
лар тайёрлаш, уларга методик жиҳатдан 
амалий ёрдам кўрсатиш, эшитиш ва га-
пиришда нуқсони бор инсонлар билан тў-
сиқсиз мулоқот қилиш, имо-ишора тилида 
сўзлашиш кабиларга алоҳида эътибор бе-
рилмоқда.

Ҳар бир қувончли ўзгариш, ҳар бир ян-
гилик минглаб, миллионлаб одамларнинг 
руҳиятини кўтаради, илҳомлантиради. 
Бундай савобли юмушларни ўлчаш ёхуд 
тарозида тортиб кўриш мумкин эмас.

Муҳими шуки, ҳар битта рақам за-
мирида минг-минглаб ҳамюртларимиз 
рози-ризолиги, эртанги кунга ишончи, 
она ватанига муҳаббати уфуриб турибди. 
Давлатнинг халқимизга бўлган шаффоф 
меҳридан иборат мусаффо булоқлари эса 
куну тун қайнамоқда.

ШАФФОФ МЕ¥РНИНГ 
МУСАФФО БУЛО£ЛАРИ

САНЪАТИМИЗНИНГ ШОНИ 
ВА ШУ²РАТИ БО¯ИЙ

Не тонгким, бизга — замондошларимизга тарихий 
эврилишлар, улкан ислоҳот ва бунёдкорликларга гувоҳ 
бўлишдек фараҳбахш саодат насиб этиб турибди. Ўтиб 
бораётган йил ҳам ҳар соҳада халқимиз эришган ва 
эришаётган улкан муваффақиятлари, ютуқ ҳамда 
самаралари билан қалбимизга муҳрланиб улгурди. Бугун 
янги 2025 йилни муносиб  натижалар билан кутиб олишга 
ҳозирлик авжида. 

Бошланиши 1-бетда

Буюк ªзбек йªли



Адлия вазирлигининг махсус test.adliya.uz  
платформаси орқали давлат идора ва 
ташкилотларининг 95 мингдан ортиқ ходими 
тест синовларини топширди. Ҳуқуқни 
муҳофаза қилиш академияси ва Юристлар 
малакасини ошириш маркази томонидан 67 та 
ташкилотнинг 31 мингга яқин ходими ўқитилди.

4 нигоҳ
Коррупцияга қарши давлат сиёсати ва ислоҳотлар халқаро ташкилотлар томонидан ижобий 

баҳоланаётганини ҳам алоҳида таъкидлашни истардим. Жумладан, ИҲТТ Шарқий Европа ва 
Марказий Осиё давлатлари учун коррупцияга қарши курашиш тармоғининг Истанбул ҳаракатлар 

режаси доирасида ўтказиладиган 5-босқич мониторинг якунлари бўйича Ўзбекистоннинг коррупцияга 
қарши сиёсати 83,6 балл билан “жуда юқори” даражада баҳоланди.

Акмал БУРХОНОВ, 
Коррупцияга қарши курашиш 
агентлиги директори

2024 йил 26 декабрь, 262-сон

Узоққа бормайлик, бундан икки йил ол-
дин ҳам биз халқимизга, халқаро майдонлар-
да, катта минбарларда, асосан, коррупцияни 
йўқ қилиш учун қилмоқчи бўлган ишлари-
миз, режаларимиз ҳақида гапириш билан 
чекланар эдик, бугун эса уларнинг натижа-
лари, галдаги мақсадларимиз ҳақида журъат 
ва ишонч билан бемалол фикр айта оламиз. 
Коррупциянинг оқибатлари билан эмас, 
унинг олдини олишга қаратилган превентив 
ислоҳотлар ўз вақтида ва тўғри амалга оши-
риб келинаётгани бизга ана шундай имкон 
бермоқда. 

2017 йилдан ҳозирга қадар коррупцияга 
қарши курашиш соҳасига оид 25 та норма-
тив-ҳуқуқий ҳужжат қабул қилинди. Корруп-
цияга қарши курашиш давлат сиёсатини ҳар 
икки йилга мўлжалланган давлат дастурла-
рини қабул қилиш орқали амалга ошириш 
механизми жорий этилди. Ўтган саккиз йил-
да Президент фармонлари билан 4 та давлат 
дастури тасдиқланди. Коррупцияга қарши 
курашиш масаласи илк бор янги таҳрирда-
ги Конституциямизда акс эттирилди. Олий 
Мажлис палаталарининг коррупцияга қарши 
курашиш фаолияти устидан назорати кучай-
тирилди. Ҳар йили Коррупцияга қарши кура-
шиш тўғрисида миллий маъруза парламентга 

тақдим этилиши бунга ёрқин мисол. Бу йил 
учинчи Миллий маърузани депутат ва сена-
торларимиз билан муҳокама қилиб, кенг жа-
моатчилик эътиборига ҳавола этдик.  

Мамлакатимиз аксилкоррупция сиёса-
тининг энг муҳим йўналишларидан бири, 
шубҳасиз, очиқликни таъминлашдир. Ўтган 
давр мобайнида бу борадаги қонун ҳужжат-
лари илғор халқаро стандартлар талаблари 
асосида такомиллаштирилди. Ушбу йиллар-
да қабул қилинган 180 та норматив-ҳуқуқий 
ҳужжатда очиқлик ва шаффофлик меха-
низмларини жорий этишга қаратилган  
328 та вазифа ва топшириқ белгилаб берил-
ди. Шундан 187 та топшириқ асосида амал-
даги механизмлар очиқлик принциплари 
асосида такомиллаштирилиб, 141 та янги 
амалиёт йўлга қўйилди.

Очиқ ҳукумат, кучайтирилган ошкоралик, 
фуқаролар ва ҳукумат ўртасидаги ҳамкорлик 
тобора ривожланиб бораётгани раҳбар ҳамда 
мутасаддиларни, халқимизни “ҳалоллик вак-
цинаси” билан эмланишга мажбур қилмоқда, 
десак хато бўлмайди. Жумладан, давлат ор-
ганлари ва ташкилотлари фаолияти очиқлиги 
даражасини баҳолашга қаратилган Очиқлик 
индекси жорий этилгани, давлат идоралари 
томонидан очиқ эълон қилиниши мажбурий 
бўлган ижтимоий аҳамиятга молик 40 тур-
даги маълумотлар рўйхати тасдиқлангани, 
уларни эълон қилиш муддатлари, электрон 
манзили ва масъул идоралар белгилангани 
давлат органларининг очиқлик даражасини 
жамоатчилик учун яққол кўрсатиш имкони-
ни бермоқда.  

Ислоµотлар самараси

эълон қилишни таъминлаш мақсадида 
ички идоравий ҳужжатлар намуна-
ларини ишлаб чиқдик ҳамда давлат 
ташкилотларига методик ёрдам кўр-
сатиш ва тушунтириш ишларини ҳам 
мунтазам амалга ошириб келмоқда-
миз. “E-learning” электрон платфор-
маси шу мақсадда ишга туширилган, 
ҳозир платформа орқали республика 
ва маҳаллий даражадаги 117 та давлат 
органининг 400 нафарга яқин ходими 
малака оширди.

Бу каби саъй-ҳаракатларимиз 
сезиларли натижа бермоқда: 2023 
йил учун эълон қилинган Очиқ-
лик индекси натижаларига кўра, 
фаолият самарадорлиги “яшил” 
тоифадаги давлат идоралари 
сони ўтган йилдагига нисбатан 
сезиларли ортди. 2022 йил якуни 
бўйича “қизил” тоифага киритилган 
қатор давлат идораларида кескин ижо-
бий ўсиш кузатилди. 

Коррупцияга қарши курашиш бўйича 
давлат органлари фаолиятини рейтинг асо-
сида баҳолаш тизими жорий этилгани ҳам 
коррупцияга қарши курашиш соҳасида бел-
гиланган вазифаларни самарали мониторинг 
қилиш билан бирга аниқланган камчилик
ларни бартараф этиш, соҳада соғлом рақо-
бат муҳитини кучайтириш ҳамда ташкилот 
раҳбарларининг масъулиятини янада оши-
ришга катта ҳисса қўшмоқда.  

Кенг жамоатчилик, журналист ва бло-
герлар томонидан кўп муҳокама қилина-
диган ва эътирозларга сабаб бўладиган 
давлат харидлари соҳасида коррупция-
нинг олдини олиш бўйича тобора ижобий 
самарадорликка эришилмоқда. 2023 йил 
ва 2024 йилнинг 10 ойида ўтказилган ўр-
ганишлар натижасида вазирлик ва идора-
ларга 417 та (443 миллиард сўмлик) тақ-
димнома киритилган, шундан 356 таси 

қаноатлантирилган. Хусусан, тақдимно-
малар натижасида буюртмачилар томони-
дан 325 та ҳолатда 393,4 миллиард сўмлик 
давлат харидларида йўл қўйилган қонун 
бузилишлари бартараф этилиб, давлат ха-
ридлари бекор қилинган.

Аниқланган қонун бузилиши ҳолатлари 
юзасидан Давлат молиявий назорат инспек-
циясига 61 та ва ҳуқуқни муҳофаза қилувчи 
органларга 355 та материал юборилди. Маъ-
мурий жавобгарлик тўғрисидаги кодекснинг 
тегишли моддалари билан 164 та маъмурий, 
Жиноят кодексининг тегишли моддала-
ри билан 8 та жиноят иши қўзғатилиб, 89 
шахсга нисбатан интизомий жазо чораси 
қўлланилди. 

ички назорат тузилмалари фа-
олияти йўлга қўйилгани ижобий 

натижаларга асос бўлмоқда. Маса-
лан, ўтган даврда назорат тузилмалари то-
монидан ўтказилган 4,5 мингга яқин назорат 
тадбирида 342,6 миллиард сўм маблағни 
талон-тарож қилиш ва 928,9 миллиард сўм-
лик молиявий қонун бузилиши ҳолатлари 
аниқланди, шунингдек, 953,4 миллиард сўм 
маблағ ноқонуний сарф этилишининг олди 
олиниб, 372 миллиард сўмлик ноқонуний 
харажатнинг давлат идоралари ҳисобига ун-
дирилиши таъминланди. 

Агентлик томонидан халқаро стандартлар 
асосида ички назорат тузилмалари фаолияти-
ни тартибга солувчи 10 та идоравий ҳужжат,  
7 та дарслик ва методологик қўлланма чоп 
этилди, ҳар чоракда ички назорат тузилмала-
ри ходимлари учун ўқув семинарлари таш-
кил этиш амалиёти йўлга қўйилган. Бугунги 
кунда олдимизда назорат тузилмалари фао-
лиятининг ҳуқуқий асосларини кучайтириш 
вазифаси турибди. Шу боис, уларнинг мус
тақиллигини таъминлаш, ҳуқуқий мақоми, 
вазифа ва функциялари, ваколат ва мажбури-
ятлари, штатлар сони, тузилма ходимларининг 
мажбурий тартибда малакасини ошириш, 
аттестациядан ўтказиш тартибига оид муҳим 
масалаларни қамраб олган норматив-ҳуқуқий 
ҳужжат лойиҳаси ишлаб чиқилди. Аммо бари-
бир натижадорликни оширишдаги асосий ма-
сала раҳбарларнинг шахсий намунаси, ташаб-
бускорлиги ва масъулиятлилиги билан боғлиқ 
бўлиб қолаверади. 

Норматив-ҳуқуқий ҳужжатлар ва улар-
нинг лойиҳаларини коррупцияга қарши экс-
пертизадан ўтказиш тизими орқали уларда-
ги коррупция омилларини барвақт аниқлаш 
ҳамда бартараф этиш чоралари кўрилаётга-
ни ҳам аксилкоррупция ислоҳотлари сама-
расида муҳим аҳамият касб этмоқда. Сўнгги 
3 йилда 950 га яқин норматив-ҳуқуқий ҳуж-
жат лойиҳасида 1,5 мингдан зиёд коррупция 
омили аниқланиб, бартараф этилди.

Жумладан, агентлик томонидан жорий 
йилнинг ўтган даврида 186 та норма-
тив-ҳуқуқий ҳужжат лойиҳаси коррупцияга 
қарши экспертизадан ўтказилиб, 70 фоизи-
да коррупцияни келтириб чиқарувчи 437 та  
омил аниқланди ҳамда уларни бартараф 

этиш чоралари кўрилди. Агентлик ва Адлия 
вазирлиги ҳамкорлигида давлат органлари-
да коррупцияга қарши экспертизани сама-
рали ташкил этиш бўйича услубий кўмак 
кўрсатиб келинмоқда. Мисол учун, давлат 
органларида бунга масъул ходимлар малака-
сини ошириш бўйича ўқув семинари ташкил 
этилиб, давлат органлари юридик хизмат хо-
димларининг малакаси оширилмоқда.

Мамлакатимизда аҳоли ва давлат хиз-
матчиларида коррупцияга нисбатан муро-
сасиз муносабатни шакллантириш, уларга 
“ҳалоллик вакцинаси”ни сингдириш ҳамда 
коррупцияга қарши билим ва кўникмалари-
ни оширишга бугун катта эҳтиёж ва зарурат 
бор. Чунки шу пайтга қадар аҳоли ва давлат 
хизматчиларининг коррупцияга қарши кура-
шиш соҳасидаги билимини узлуксиз ошириб 
бориш, жумладан, коррупцияга қарши ички 
назорат тузилмалари ходимлари малакасини 
ошириш тизими йўлга қўйилмаган. Ана шу 
талаб ва эҳтиёж заруратидан келиб чиққан 
ҳолда 2025 йил 1 январдан  “Коррупцияга 
қарши курашиш виртуал академияси” ишга 
туширилмоқда. Яъни бундан буён нафақат 
давлат хизматчилари, балки аҳолининг бар-
ча қатламлари учун уларнинг ёши, малакаси, 
даражаси, лавозимига мос равишда ўқитиш 
тизими яратилади. Масалан, мазкур плат-
форма орқали ҳар қандай фуқаро мутлақо 
бепул асосда коррупцияга қарши курашиш 
бўйича базавий билимини мустаҳкамлаш 
имкониятига эга бўлади. 

Бундан ташқари, тадбиркорлик субъект
лари, нодавлат нотижорат ташкилотлар 
вакиллари, таълим ташкилотлари тарбия-
ланувчилари, ўқувчилари ва талабалари ва 
табиийки, давлат хизматчилари учун ало
ҳида-алоҳида махсус курслар ҳам ташкил 
этилади. 

Виртуал академияда ўқитиш давлат хиз-
матчилари учун мажбурий бўлиб, уларнинг 
малакаси ҳар уч йилда камида бир марта 
ошириб борилади, бир йилда ўртача 140 
мингдан ортиқ давлат хизматчиси ўқитила-
ди.

Умуман олганда, энди Ўзбекистонда аҳо-
ли ва давлат хизматчиларининг коррупцияга 
қарши курашиш соҳасидаги билим ва кўник-
маларини узлуксиз ошириб бориш тизими 
жорий этилади. Бу эса жамиятда коррупция 
иллатига нисбатан муросасизликни кучай-
тириш, аксилкоррупция ислоҳотлари таъсир-
чанлиги ва самарадорлигини оширишнинг 
муҳим шарти ва кафолати экани билан янада 
аҳамиятли.  

Манфаатлар тўқнашувининг олдини 
олиш ва тартибга солиш бўйича ягона ама-
лиёт мавжуд эмаслиги оғриқли нуқталари-
миздан бири эди. Мисол учун, агентлигимиз 
томонидан ўтказилган ўрганишларда давлат 
хизматида минглаб манфаатлар тўқнашувига 
йўл қўйганлик ҳолатлари аниқланса-да, ман-
фаатлар тўқнашувини тартибга солишнинг 
ҳуқуқий асоси ёки унга йўл қўйганлик учун 
жавобгарлик белгиланмагани сабабли улар-
ни бартараф этиш қийинчилик туғдирарди.

Шу йил 5 декабрдан кучга кирадиган 
“Манфаатлар тўқнашуви тўғрисида”ги қо-
нун билан манфаатлар тўқнашуви тушунча-
си, давлат хизматчиларининг мажбуриятлари 

ҳамда уни тартибга солиш бўйича аниқ ме-
ханизмлар белгиланди. Қонуннинг қўллани-
лиш доираси аниқлаштирилди, яъни давлат 
фуқаролик хизматининг сиёсий гуруҳига ки-
рувчи лавозимлардан ташқари барча давлат 
органлари, давлат муассасалари ва унитар 
корхоналари, давлат мақсадли жамғарма-
лари ҳамда устав фондида давлат улуши 50 
фоиз миқдорда ва ундан ортиқ бўлган ак-
циядорлик жамиятлари, шунингдек, ҳарбий 
лавозимлар учун қонун талаби бирдек амал 
қилади. 

Яқинда Бош вазир раислигида “Ман-
фаатлар тўқнашуви тўғрисида”ги қонун 
ижросини ташкил этиш ишларини муво-
фиқлаштириш бўйича республика идоралар
аро комиссияси томонидан қонун татбиқ 
этиладиган давлат органлари ва ташкилот-
лари рўйхати тасдиқланди. Рўйхатга респуб
лика даражасидаги 27 та давлат органи ва 
ташкилоти, 71 та республика ижро этувчи 
ҳокимият органи, 10 та давлат мақсадли 
жамғармаси, вилоятлар ва туман-шаҳар ҳо-
кимликлари, устав фондида (устав капита-
лида) давлат улуши 50 фоиз ва ундан ортиқ 
бўлган 49 та хўжалик жамияти, унитар кор-
хона киритилди. 

Қонун кучга киргунга қадар унда бел-
гиланган талаб ва механизмларнинг ама-
лиётда ишлаши билан боғлиқ масалалар 
давлат органлари ва ташкилотларида 
ишчи гуруҳларни тузган ҳолда ўрганилди, 
аниқланган ҳолатлар бартараф этилди. Ўр-
ганишларда 75 ходимнинг яқин қариндош
лари бевосита бўйсунувида ёки назорат 
остида ишлаётгани, 1488 нафар ходимнинг 
давлат хизмати билан бир вақтда тадбир-
корлик фаолияти билан шуғулланаётгани 
билан боғлиқ манфаатлар тўқнашуви ҳо-
латлари аниқланиб, уларни бартараф этиш 
бўйича давлат идораларига 33 та тақдим-
нома киритилди. Агентлик тақдимнома-
лари асосида мазкур давлат харидлари 
бўйича расмийлаштирилган баённома ва 
шартномалар бекор қилинди.

Ушбу йўналишда қилинаётган энг 
муҳим ишлардан бири манфаатлар тўқна-
шуви юзасидан зарур ўқитиш ва тушун-
тириш ишлари амалга оширилганидир. 
Жумладан, агентлик ва Адлия вазирлиги 
томонидан манфаатлар тўқнашуви ҳолат-
лари, уларни бартараф этиш бўйича услу-
бий қўлланма ишлаб чиқилиб, давлат хиз-
матчиларига етказилди. 

Адлия вазирлигининг махсус test.adliya.uz  
платформаси орқали давлат идора ва ташки-
лотларининг 95 мингдан ортиқ ходими тест 
синовларини топширди. Ҳуқуқни муҳофаза 
қилиш академияси ва Юристлар малакасини 
ошириш маркази томонидан 67 та ташкилот-
нинг 31 мингга яқин ходими ўқитилди.

Энди ҳар чоракда агентлик ва Адлия 
вазирлиги томонидан давлат органлари 
кесимида манфаатлар тўқнашувига йўл 
қўйилган ҳолатлар таҳлил қилинади ҳамда 
бундай ҳолатлар кўпайган давлат орган-
ларига тақдимномалар киритиб борилади. 
Ҳар ярим йилда республика идоралараро 
комиссияси йиғилишларида манфаатлар 
тўқнашуви ҳолатларини аниқлаш, барта-
раф этиш, бундай ҳолатларнинг олдини 

олиш бўйича кўрилаётган чоралар дав-
лат органларининг биринчи раҳбарлари 
иштирокида танқидий муҳокама қилиниб, 
ҳисобдорлик таъминланади.

Аксилкоррупция ислоҳотлари самара-
дорлиги ва таъсирчанлигини оширишда  
ушбу йўналишдаги халқаро ҳамкорлик, 
муаммоларга биргаликда ечим излаш биз 
учун стратегик аҳамият касб этмоқда. Айни 
вақтга қадар 10 дан ортиқ халқаро ташки-
лот (БМТ, ИҲТТ, ЕХҲТ, ЖБ ва бошқалар) 
ҳамда 20 дан ортиқ хорижий давлатнинг 
(АҚШ, Корея Республикаси, Франция, Гер-
мания, Сингапур, Малайзия, Хитой, Қо-
зоғистон ва бошқалар) коррупцияга қарши 
курашишга масъул идоралари билан ҳам-
корликни йўлга қўйдик. Халқаро ташки-
лотлар ва хорижий давлатлар коррупция
га қарши курашиш идоралари билан 19 та 
ҳамкорлик тўғрисида битим ва меморандум 
имзоланди.

Халқаро доирадаги ҳамкорларимиз кўма-
гида бу йил илк маротаба коррупцияга қар-
ши курашиш соҳасида глобал медиафорум-
ни ўтказдик. Ёшларда коррупцияга нисбатан 
муросасиз муносабатни шакллантириш мақ-
садида коррупцияга қарши таълим ва ёшлар-
нинг имкониятларини кенгайтириш глобал 
ресурси (GRACE) дастурини Ўзбекистонда 
кенг жорий этиш бўйича ишлаяпмиз. Ушбу 
дастур барча босқичлардаги таълим муас-
сасаларида коррупцияга қарши муросасиз 
муносабатни шакллантириш, таълим ва 
тадқиқот йўналишларида ҳалоллик дарс
ларини, ҳалоллик тўгаракларини ташкил 
этиш, танлов, флешмоблар ўтказиш, илмий 
тадқиқотларни мувофиқлаштириш ҳамда 
яратилган контентларни таржима қилишни 
назарда тутади.

Шунингдек, бу йил Европа Иттифоқи, 
БМТ Тараққиёт дастури ва Германия халқа-
ро ҳамкорлик жамияти (GIZ) ҳамкорлигида 
қиймати 7 миллион долларлик “Ўзбекистон-
да коррупцияга қарши миллий экотизимни 
мустаҳкамлаш” ва “Ўзбекистонда бошқарув
ни такомиллаштириш: Инклюзив равишда 
коррупциянинг олдини олиш” лойиҳаларини 
ишга туширдик. Мазкур лойиҳалар доира-
сида Ўзбекистон аксилкоррупция сиёсатига 
оид ҳужжатларни ишлаб чиқиш ва такомил-
лаштириш, ҳалолликни баҳолаш ташаббуси-
ни жорий этиш, коррупцияга оид ислоҳот-
ларнинг барча ҳудудларга етиб боришини 
таъминлаш ҳамда бу жараённи самарали 
мувофиқлаштириш борасида кўплаб ишлар-
ни режалаштирганмиз.  Шунингдек, корруп-
цияга қарши курашиш тизимига рақамли 
технология ва сунъий интеллектни жорий 
этиш, фуқаролик жамияти институтлари би-
лан ҳамкорликни янги босқичга олиб чиқиш 
ҳамда уларнинг салоҳиятини ошириш, 
соҳада мандатга эга бўлган донорлар билан 
ҳамкорликни мувофиқлаштириш тизимини 
жорий этиш каби устувор вазифалар лойиҳа 
дастурларида акс этган.

Саъй-ҳаракатларимиз коррупцияга қарши 
курашиш соҳасидаги халқаро рейтинг ва ин-
дексларда ўз натижасини кўрсатмоқда. 

2023 йил натижаларига кўра, Transparency 
International ташкилотининг Коррупцияни 
идрок этиш индексида Ўзбекистон 180 дав-
лат орасида 121-ўринни эгаллади. 2021 йил-
дагига нисбатан мамлакатимиз ўрни 19 поғо-
нага яхшиланди. Бу билан юртимиз охирги 7 
йил давомида Шарқий Европа ва Марказий 
Осиё минтақасининг аксилкоррупция ис-
лоҳотларини тизимли равишда амалга оши-
раётган ва ўсиш суръатини қайд этаётган 
давлатлар қаторидан жой олди.

Коррупцияга қарши давлат сиёсати ва 
ислоҳотлар халқаро ташкилотлар томони-
дан ижобий баҳоланаётганини ҳам алоҳида 
таъкидлашни истардим. Жумладан, ИҲТТ 
Шарқий Европа ва Марказий Осиё давлат-
лари учун коррупцияга қарши курашиш тар-
моғининг Истанбул ҳаракатлар режаси дои-
расида ўтказиладиган 5-босқич мониторинг 
якунлари бўйича Ўзбекистоннинг корруп-
цияга қарши сиёсати 83,6 балл билан “жуда 
юқори” даражада баҳоланди.

Шу каби юқори натижалар, изчил ис-
лоҳотларга қарамай, коррупция билан боғ-
лиқ муаммолар давлат ва жамиятни, халқи-
мизни ҳали-ҳануз ўйлантираётгани бор 
гап. Айрим маҳаллий ҳокимият органлари, 
таълим, соғлиқни сақлаш каби соҳалардаги 
коррупциявий ҳолатлар ҳақиқатан хавотир-
ли, албатта. Аммо коррупцияга қарши кура-
шишга сиёсий ирода бор экан, унга қарши 
муросасиз кураш ҳам қатъий, муттасил да-
вом этади. Энг муҳими, бугунги ислоҳот-
ларнинг келгусидаги самарасига истак ва 
ишончни мустаҳкамлаб, ушбу иллатнинг 
ҳар қандай шаклига нисбатан сидқидилдан 
курашишга масъуллик ва дахлдорликни ҳеч 
биримиз унутмаслигимиз керак.

КУЧЛИ ИРОДА, МУСТА²КАМ ИШОНЧ 
ВА ¯АТЪИЙ ИНТИЛИШ БИЛАНГИНА 

КОРРУПЦИЯНИ ЕНГАМИЗ
Коррупцияга қарши 
курашишга қаратилган 
ислоҳотлар қатъий ва 
давомий,  оқилона ва 
пухта бўлса, самараси узоқ 
куттирмайди. Қанчалик 
мураккаб бўлмасин, 
Ўзбекистон бу йўлни дадил 
ва энг муҳими, эътирофга 
арзигулик натижалар 
билан босиб ўтмоқда. 
Йилдан йилга коррупция, 
порахўрлик ортидан 
тўпланиб қолган муаммолар 
аста-секин ечим топмоқда, 
хато ва камчиликлар 
очиқ-ошкора тан олиниб, 
уларни бартараф этиш учун 
зарур имкониятлар ишга 
солинмоқда. 

Энди ҳар чоракда агентлик ва Адлия вазирлиги 

томонидан давлат органлари кесимида манфаатлар 

тўқнашувига йўл қўйилган ҳолатлар таҳлил қилинади 

ҳамда бундай ҳолатлар кўпайган давлат органларига 

тақдимномалар киритиб борилади. Ҳар ярим йилда 

республика идоралараро комиссияси йиғилишларида 

манфаатлар тўқнашуви ҳолатларини аниқлаш, 

бартараф этиш, бундай ҳолатларнинг олдини олиш 

бўйича кўрилаётган чоралар давлат органларининг 

биринчи раҳбарлари иштирокида танқидий муҳокама 

қилиниб, ҳисобдорлик таъминланади.

Агентлигимиз томонидан эса очиқлик 
таъминланишини мониторинг қилиш ва 
қонун бузилишига йўл қўйган шахсларга 
қатъий чора кўриш тизими жорий этилган. 
Бу бўйича ўтган даврда қонунбузилиш ҳо-
латлари юзасидан вазирлик ва идораларга  
122 та тақдимнома киритилиб, 16 нафар 
шахсга нисбатан интизомий жазо чораси 
қўлланилди ва 4 ходим эгаллаб турган ла-
возимидан озод этилди, 7 нафар мансабдор 
шахсга нисбатан маъмурий иш қўзғатилди.

Очиқ маълумотларни ўз вақтида шакл-
лантириш ва уни белгиланган ресурсларда 

Ўрганишларимизга кўра, давлат харид-
лари соҳасида энг кўп қонун бузилиши ҳо-
латлари соғлиқни сақлаш (91 та), транспорт  
(62 та) ва мактабгача ва мактаб таълими 
соҳалари (44 та) ҳисобига тўғри келади.

Айни пайтда давлат харидларини амалга 
оширишда замонавий ахборот технология-
ларини қўллаган ҳолда коррупция хавфини 
аниқлашнинг электрон тизимини ишлаб 
чиқиш устида ишлаяпмиз ва бу келгусида 
соҳада қонун бузилиши ҳолатларининг ол-
дини олиш, аниқлаш ва бартараф этишда 
манфаатли бўлади деб ўйлайман. 

Коррупцияга қарши курашишнинг замо-
навий ва самарали методларидан бири си-
фатида 117 та давлат органи ва ташкилоти,  
шу жумладан, банкларда коррупцияга қарши 

Виртуал академияда 
ўқитиш давлат 
хизматчилари учун 
мажбурий бўлиб, 
уларнинг малакаси 
ҳар уч йилда 
камида бир марта 
ошириб борилади, 
бир йилда ўртача 
140 мингдан ортиқ 
давлат хизматчиси 
ўқитилади.

Орифжон Бозоров,
Қарши муҳандислик-
иқтисодиёт институти ректори

Бугун “талабага енгиллик” деган ибора кўп қўлланилади. Ёшларга оид давлат сиёсатининг 
асосини ҳам ана шундай хайрли ишлар, мақсадлар ташкил этади. Регистратор офисининг муҳим 

вазифаси талабанинг оғирини енгил, узоғини яқин қилишдан иборат. Мақсад шуки, ёшлар 
ҳужжатбозликка ортиқча вақт сарфламай, фойдали машғулотлар билан шуғуллансин.

Ўйимда давом этиб, ногиронлиги бўла ту-
риб бировга хизмат қилиш эса икки карра бахт, 
дедим. Шу ҳолда икки қўлда ишлаётганлардан 
чаққонроқ ҳаракатланиш матонатдан бўлак нарса 
эмас, назаримда. Ишни тез битираётган бу йигит-
нинг мижозлари кўнглидан ҳам шу гаплар ўтган 
шекилли, чин дилдан ташаккур айтиб кетяпти. 

Ёш ходим 6 ойдан буён шу ерда ишлаётгани, 
пойтахт олийгоҳларидан бирининг 4-босқич 
талабаси эканини айтди. Аввал ҳам иш сўраб 
қатор банкларга борган, бироқ умидсиз бўлиб 
қайтган Умиджон Абдуманнопов энди юрти-
мизда ногиронлиги бўлган шахсларни ишга 
олиш масаласига жиддий эътибор берилаёт-
ганидан хурсанд. Жамоада биров уни “Сен бу 
ишни уддалай олмайсан”, деб камситмаётгани, 
ўз ўрни, алоҳида ҳурмати борлигига шукр айт
ди. Келажакда юқори лавозимларда ишлаш 
истаги, бунинг учун барча йўллар очиқлиги 
ҳақида гапирди. 

Ҳа, бугун жамиятимизда ногиронлиги бўл-
ган шахсларга нисбатан тўсиқсиз, илиқ муҳит 
шаклланмоқда. Бу борадаги ишлар эса ортга 
қайтмас тус олгани ҳам бор гап. 

Президентимиз раислигида жорий йил 20 
июнь куни муҳандислик соҳаларида кадрлар 
тайёрлаш ва олий таълим муассасалари фао-
лиятини янада такомиллаштириш масалалари 
юзасидан ўтказилган видеоселектор йиғили-
шида бу ҳақда атрофлича фикр юритилди.

Мамлакатимизда ишлаб чиқариш корхо-
налари сони йилдан йилга кўпайиб бормоқда. 
Уларнинг ривожланиши маҳсулот салмоғи, 
сифати, энг асосийси, малакали кадрлар са-
лоҳиятига кўп жиҳатдан боғлиқ. Агар ҳар йили 
юртимизда ўртача 3 мингта саноат корхонаси 
ишга туширилишини инобатга олсак, бу 150 
минг атрофида иш ўрни яратилишига асос 
бўлади. Хўш, уларда меҳнат қиладиган мута-
хассисларнинг ҳаммаси ҳам етарли кўникмага 
эгами? Президентимиз йиғилишда бу масала 
хусусида ҳам алоҳида тўхталиб ўтди. “Иқти-
содиётимизни жадал ривожлантириш учун 
бизга юқори малакали муҳандис-технолог
лар сув билан ҳаводек зарур. Ҳар бир вазир, 
тармоқ раҳбари, ректор ва профессор-ўқи-
тувчи масъулиятни чуқур ҳис қилиб, қаттиқ 
ишласа, изланса, бунга албатта эришамиз”, 
дея таъкидлади Шавкат Мирзиёев. 

Кадрлар салоҳияти биргина олий таълим 
муассасаси берадиган билим билан чегарала-
ниб қолмайди. Шунинг учун давлатимиз раҳ-
бари соҳани ривожлантириш учун янги ташаб
бусларни илгари сурди. Техника йўналишида 
ўқитиш ва илмий тадқиқот жараёнлари илғор 
тажрибалар асосида тўлиқ ўзгариши таъкид-
ланди. Бу тизимдаги 36 та олий таълим муасса-
саси ва уларнинг филиаллари босқичма-босқич 
йириклашиб, жами 20 та олийгоҳ қолиши, улар 
дуал таълим тизимига тўлиқ ўтиши белгилан-
ди. Ҳар бир ҳудудда камида биттадан техника 
университети бўлиши қайд этилди.

Йиғилишда белгилаб берилган вазифа-
лар ижроси босқичма-босқич амалга оши-
рилмоқда. Қарши муҳандислик-иқтисоди-
ёт институти мисолида айтадиган бўлсак, 
Қашқадарё вилоятидаги йирик саноат корхо-
налари — “Шўртан газ-кимё мажмуаси” МЧЖ, 
“Uzbekistan GTL” МЧЖ ва Деҳқонобод калий 
заводидаги муаммоларни бартараф этишга қа-
ратилган 5 та лойиҳа бажарилмоқда. “Шўртан 
газ-кимё мажмуаси” МЧЖ билан ҳамкорликда 
“Газ-кимё ва энергетика” илғор муҳандислик 
мактаби очилди. “Тармоқ — корхона — олий-
гоҳ” тамойили йўлга қўйилди.

Етук кадр бўлиб етишиш учун 
ўқийдиган пайт келди

Жорий йил 10 декабрь куни Президенти-
мизнинг “Қарши давлат техника университе-
тини ташкил этиш тўғрисида”ги қарори қабул 

қилиниши ҳам юқоридаги вазифалар ижроси 
йўлидаги муҳим қадамлардан биридир. Унга 
мувофиқ, Қарши муҳандислик-иқтисодиёт 
институти, Қарши ирригация ва агротехноло-
гиялар институти, Муҳаммад ал-Хоразмий но-
мидаги Тошкент ахборот технологиялари уни-
верситетининг Қарши филиали ҳамда Тошкент 
кимё-технология институтининг Шаҳрисабз 
филиали негизида Қарши давлат техника уни-
верситети ташкил этилди.

Университетнинг асосий вазифаларидан 
бири муҳандислик, геология, ишлаб чиқариш, 
қурилиш, транспорт, энергетика, ахборот тех-
нологиялари ва дастурлаш, хизмат кўрсатиш 
ҳамда ирригация тизимлари ва агротехноло-
гиялар соҳалари бўйича замонавий билим ва 
амалий кўникмаларга эга муҳандис кадрлар 
тайёрлаш, қайта тайёрлаш ва малакасини 
оширишдан иборат. Бундан ташқари, таълим 
жараёнига илм-фан ва техниканинг сўнгги 
ютуқларини қўллаш, халқаро эътироф этилган 
ташкилотлар рейтингида биринчи 300 талик 
рўйхатга кирган хорижий олий таълим ташки-
лотлари тажрибаси асосида таълим дастурла-
рини ишлаб чиқиш ва жорий этиш кўзда тутил-
ган. Бир сўз билан айтганда, меҳнат бозорига 
рақобатбардош кадрлар етказиб бериш, бунинг 
учун барча имкониятларни яратиш ва татбиқ 
этиш талаб этилади. 

Меҳнат бозорида талаб йўқ мутахассис-
ликлардан воз кечиш вақти келди. Олий таъ-
лим муассасалари ўз таълим йўналишларини 
ишлаб чиқариш соҳасидаги талаблардан ке-
либ чиқиб белгилаши лозим. Сабаби тизимда 
хусусий таълим ташкилотлари фаолияти ҳам 
ривожланиб бораётгани рақобат муҳитини кен-
гайтирмоқда. Ота-оналар, ёшларнинг дунёқа-
раши ўзгаряпти. Диплом учун эмас, мутахас-
сис бўлиб етишиш учун ўқийдиган пайт келди. 

Қарорда малака талаблари ва фаннинг ўқув 
дастурлари иш берувчилар таклифлари ҳамда 
етакчи хорижий олий таълим ташкилотлари 
дастурлари асосида халқаро таълим стандарт-
ларига мослаштирилган ҳолда таълим жараё-
нига жорий этилишини таъминлаш белгилан-
гани бежиз эмас. Бугун биз дунёга юз тутяпмиз, 
демак, олийгоҳларимиз тайёрлаган кадрлар 
ҳам хорижий ускуналарни бемалол бошқара 
оладиган, юқори талабларга жавоб беради-
ган даражада тажрибага эга бўлиши лозим.  

Бу тажрибага эга бўлишнинг тамал тоши уни-
верситет базасида бўлиши мақсадга мувофиқ-
дир. 

Таълим кластери — 
мутахассислар “фабрика”си

Фан, таълим ва ишлаб чиқариш ўртасидаги 
интеграцияни кучайтириш, кадрлар салоҳияти-
ни оширишга қаратилган хайрли ишлар изчил-
лик билан давом этмоқда. 

Президентимизнинг 2022 йил 7 июлдаги 
“Нефть ва газ соҳасида таълим-ишлаб чиқариш 
кластерини ташкил этиш чора-тадбирлари тўғри-
сида”ги қарори таълим ва корхоналар ўртасида 
ҳамкорлик алоқаларини янада мустаҳкамлади. 
Қарорга кўра, талабаларнинг нуфузли корхона-
ларда амалиёт ўташи, профессор-ўқитувчилар-
нинг эса ўз билим ва малакасини ошириши учун 
имконият эшиклари очилди. Хўш, унинг амалий 
натижалари нималарда кўринди?

Институтимиз мисолида эътироф этишимиз 
мумкинки, қарор талабларидан келиб чиқиб, 
вилоятдаги нефть-газ кимёси соҳасига ихти-
сослашган йирик корхоналар билан ҳамкорлик 
кенг йўлга қўйилди. Бу ҳамкорлик самараси 
ўлароқ, талабаларнинг амалиётини ташкил 
этиш билан боғлиқ кўплаб муаммолар ечилди. 
Яъни талабалар учун транспорт, махсус кийим-
лар, лабораториялардан фойдаланиш, корхона 
томонидан мутахассис бириктириш имконият-
лари яратилди. Ишлаб чиқариш соҳаси илғор 
мутахассислари олий таълим муассасаларида 
дарс ўтмоқда. Иқтидорли профессор-ўқитувчи-
лар ва талабаларни саралаш мақсадида турли 
танловлар жорий қилинди.

2023-2024 йиллар давомида институт тала-
баларидан 700 нафарининг амалиёти таълим 
кластери таркибидаги корхоналарда ташкил 
этилди. Ишлаб чиқариш корхоналари таклифла-
ри асосида нефть ва газ иши, технологик жара-
ёнлар ва ишлаб чиқаришни автоматлаштириш 
ҳамда бошқариш, кимёвий технология, нефть, 
нефть ва газни қайта ишлаш технологияси 
каби таълим йўналишлари, юқори молекулали 
бирикмалар кимёвий технологияси, нефть-газ 
саноати машиналари ва жиҳозлари мутахассис-
лиги бўйича 10 дан ортиқ янги фан киритилди 
ҳамда фан дастурлари такомиллаштирилди.

Корхоналарнинг малакали ходимларидан 20 
нафари ўқув жараёнига жалб этилди, институт 
профессор-ўқитувчиларидан 28 нафарининг 
ишлаб чиқариш корхоналарида стажировкаси 
ташкил қилинди. Кластер корхоналари томо-
нидан иқтидорли талабаларни қўллаб-қувват-
лаш мақсадида амалиёт ва стипендия бўйича 
танловлар жорий этилди. Натижада институт 
талабаларидан 20 нафари “Шўртан газ-кимё 
мажмуаси” МЧЖ ва 5 нафари “Uzbekistan 
GTL” МЧЖ  жорий этган стипендия танловла-
ри ғолиби бўлди. 69 талаба иш билан таъмин-
ланди. Институт профессор-ўқитувчиларидан 
4 нафари “Uzbekistan GTL” компанияси томо-
нидан ўтказилган “Энг фидойи устоз” танлови 
ғолиби сифатида эътироф этилди.

Илғор муҳандислик мактаби 
истиқболи

Газ-кимё ва энергетика илғор муҳандислик 
мактаби ташкил этилиши соҳада кадрлар тай-
ёрлаш борасидаги ишларнинг муҳим тизимига 
айланди. 

Бўлажак муҳандис, албатта, лаборатория 
кўриши керак. Агар у маърузаларда олаётган 
билимларини лабораторияда қўллаб кўрмас 
экан, эртага амалий машғулотларда фаол 
иштирок эта олмайди. Ахир аудиторияда 
олинган билим амалиётда мустаҳкамланади. 
Демак, агар талаба мана шу жараёнлардан 
ўтмаса, эртага ишлаб чиқаришга борганида 
яхши мутахассис сифатида ишлай олмайди. 
Ҳозир 1-босқич магистрларидан 23 нафари 
илғор муҳандислик мактабига танлов асо-
сида олинган бўлиб, нефть ва газни қайта 
ишлаш технологияси, электр таъминоти ва 
кимёвий технология бўйича мутахассислар 
тайёрланади.

Бу мактабнинг асосий мақсади саноат ҳам-
корлари эҳтиёжлари ва атроф-муҳит талаб
ларини ҳисобга олган ҳолда нафақат юқори тех-
нологияли ва кўп тармоқли технологияларни 
ўзлаштиришга қодир бўлган, балки креатив 
фикрлайдиган, муҳандис-тадқиқотчи ма-
лакасига эга янги авлод кадрларини тайёр-
лашга қаратилган. Ана шу мақсаддан келиб 
чиқиб, мактабнинг ўқув-услубий таъминоти 
жаҳондаги етакчи 300 университет, жумла-
дан, Малайзиянинг Петронас технологиялар 
университети, Дрезден техника университе-
ти (Германия), Томск техника университети 
(Россия), Беларусь миллий техника универси-
тетининг чуқурлаштирилган модулли ўқув дас
турлари, ўқув режалари, хорижда чоп этилган 

дарслик ва ўқув қўлланмалар, илғор педагогик 
технологиялар асосида шакллантирилди. 

Магистрлар дастлабки йилда корхона-
лар буюртмаси асосида янги маҳсулотларни 
лойиҳалаштиради, илмий изланишлар ўтка-
зади. Ўқув дастурига “Tannarx muhandisligi”, 
“Qiyoslash muhandisligi” махсус модуллари ки-
ритилди.

Иккинчи йилда эса янги маҳсулотлар бўйи
ча тажриба-конструкторлик намуналарини 
яратиш билан боғлиқ технологик жараёнлар 
корхоналарда синовдан ўтказилади. Янги тех-
нологиялар ва илмий-техник ечимлар яратила-
ди ҳамда жорий этилади.

Таълимнинг ҳам институтда, ҳам корхонада 
олиб борилаётгани магистрлар учун амалиёт 
имкониятларини оширяпти ва кўпроқ маълу-
мотга эга бўлишига имкон яратяпти. Қолавер-
са, улар илмий тадқиқот ишларини бевосита 
заводнинг ўзидаги лабораторияларда олиб 
боряпти. 2024-2025 ўқув йилида 23 магистр,  
6 нафар ёш олим ва докторант илмий тадқиқот 
ишларини ташкил этиш, корхонанинг илмий 
технологик муаммолари бўйича жами 3 мил-
лиард сўмлик 3 та илмий лойиҳа бажарилиши 
режалаштирилди.

2025-2026 йилларда 20 дан ортиқ магистр-
лик ва 3 та докторлик диссертацияси ҳимоя 
қилинади, 2 та инновацион ишланма ишлаб 
чиқаришга жорий этилади. Шўртан газ-кимё 
мажмуаси ва институт олимлари ҳаммуаллиф-
лигида 2 та илмий ихтирога талабнома топши-
рилади. 10 дан ортиқ мавзуда илмий техноло-
гик муаммоларнинг муҳандислик ечимлари 
ишлаб чиқилади.

Талабага енгиллик
Бугун қай бир соҳани олманг, ривожланиш-

ни, тараққиётни, ўзгаришни, янгиланишлар-
ни кўрасиз. Рақамлаштириш куннинг муҳим 
мавзусига айланиб улгурди. Президентимиз-
нинг “Қарши давлат техника университетини 
ташкил этиш тўғрисида”ги қарорида таълим 
хизматларини кўрсатиш самарадорлигини 
ошириш мақсадида университет ўқув-услубий 
бўлинма ҳамда деканатлар штатларини мақбул-
лаштириш ҳисобидан Регистратор офиси фао
лияти йўлга қўйилиши белгиланди. Ушбу 
тизимнинг вазифаси нима ва қандай афзаллик
ларга эга?

Кейинги йилларда ёшлар учун имконият-
лар майдони тобора кенгайиб бормоқда. Олий 
таълим муассасалари моддий-техник базаси 
мустаҳкамланяпти, талабанинг дарсдан бўш 

вақтида ишлашига рухсат берилди, шартнома 
асосида ижара хонадонларида яшаётган тала-
баларнинг ижара пулларининг ярми давлат то-
монидан қоплаб бериляпти.

Регистратор офиси фаолиятининг асосий 
мақсади талабага енгиллик қилиш, унинг 
муаммоларини бир жойнинг ўзида, марказ-
лашган тизим орқали ҳал этишдан иборат. 
Бу ортиқча оворагарчилик ва қоғозбозликка 
барҳам беради. Масалан, талабалар ўқишини 
тиклаш, кўчириш, тўлов-шартнома, стипен-
дия масалалари — ҳаммаси шу ернинг ўзида 
ҳал қилинади. Бир сўз билан айтганда, офис-
нинг вазифаси талабаларга хизмат кўрсатиш-
га қаратилган.

Олий таълим, фан ва инновациялар ва-
зирлиги томонидан тасдиқланган намунавий 
низом лойиҳасида Регистратор офиси олий 
таълим ташкилотларининг талабаликка қабул, 
ўқув жараёни ва талабаларга хизмат кўрсатиш, 
академик фаолиятни ташкил этиш ҳамда таъ-
лим жараёнининг очиқлиги ва шаффофлигини 
таъминлаш каби вазифаларни амалга оширув-
чи таркибий тузилма экани белгиланган. Бу, ўз 
навбатида, соҳада бюрократик тўсиқлар юзага 
келишининг олдини олишга ва таҳлилий маъ-
лумотларни шакллантириш, қарор қабул қи-
лиш жараёнларини оптималлаштиришга ёрдам 
беради. 

Дарс жадваллари шу пайтгача ҳар бир дека-
натнинг ўзида алоҳида-алоҳида юритилган эди. 
Энди улар Регистратор офисида марказлашган 
ҳолда тузилади. Бу ўқитувчиларнинг дарс соат-
ларини тўғри тақсимлаш, фаолиятини назорат 
қилиш имконини яратади. Бундан ташқари, 
факультетлардаги декан ўринбосари штатлари 
қисқартирилиб, уларнинг кўплаб вазифалари 
янги тизим ходимлари зиммасига юклатилди.

Бугун “талабага енгиллик” деган ибора кўп 
қўлланилади. Ёшларга оид давлат сиёсатининг 
асосини ҳам ана шундай хайрли ишлар, мақсад-
лар ташкил этади. Регистратор офисининг муҳим 
вазифаси талабанинг оғирини енгил, узоғини 
яқин қилишдан иборат. Мақсад шуки, ёшлар 
ҳужжатбозликка ортиқча вақт сарфламай, фойда-
ли машғулотлар билан шуғуллансин.

Янги тизим, 
янги имкониятлар

“Қарши давлат техника университетини 
ташкил этиш тўғрисида”ги қарор муҳандислик 
соҳасида кадрлар тайёрлаш борасидаги ишлар-
ни янада ривожлантиришга хизмат қилади. 
Фан, олий таълим ва ишлаб чиқариш ўртаси-
даги интеграция кучайтирилади. Хорижий ну-
фузли университетлар билан мустаҳкам алоқа 
ўрнатилади. Жаҳон таълим тизимининг илғор 
тажрибалари ўзлаштирилади. Халқ хўжалиги 
ва саноат учун зарур бўлган таълим йўналиш
лари очилади. Илмий тадқиқот ишларининг 
мавзуси кенгаяди. Янги авлод дарсликлари 
яратилади.

Бу саъй-ҳаракатларнинг барчаси иқтидорли 
ёшларнинг ва ёш олимларнинг ўз салоҳиятини 
янада кенг намоён этиши, ўз устида ишлаши, 
илмий тадқиқот ишларини изчил амалга оши-
риши учун катта имкониятлар яратади. Нати-
жада юртимиз иқтисодиёти тобора ривожлана-
ди. Ёшларнинг ўз билими, маҳоратига ишончи, 
қатъияти ортади. Профессор-ўқитувчиларнинг 
масъулияти, янгиликларни ўзлаштириш ва таъ-
лим тизимида жорий этишга интилиши янада 
кучаяди. Бугунги ўзгаришлардан кутилгани 
ҳам аслида ана шулардан иборат.

Юртимизда ишлаб чиқариш соҳасидаги янгиланишлар, йирик 
корхоналар бунёд этилиши иқтисодиёт ривожланишига хизмат 
қилади. Мамлакатимиз қудратини оширади. Одамларни 
ишли қилади. Меҳнатга муносабатни ўзгартиради. Бу, ўз 
навбатида, шу тизимда фаолият юритишга қодир малакали 
мутахассисларга талабни кучайтиради.

Давлатимиз раҳбари Конституциямизнинг 
32 йиллик байрами муносабати билан халқи-
мизга йўллаган табригида ногиронлиги бўлган 
шахслар учун янада қулай шароитлар яратиш, 
уларнинг ижтимоийлашувини ошириш ва уму-
ман, жамиятимизда инклюзивликни таъмин-
лаш бўйича ишлар ҳам янги босқичга кўтари-
лишини яна бир бор айтиб ўтди.

Бундай ўзгаришлар Умиджон сингари кўп
лаб инсонларнинг яшашга интилишини ошир
япти. Янгиланган Конституциямизда давлат 
ногиронлиги бўлган шахсларнинг ижтимоий, 
иқтисодий ва маданий соҳалар объектлари ва 
хизматларидан тўлақонли фойдаланиши учун 
шарт-шароитлар яратиши билан бирга ишга 
жойлашиши, таълим олишига кўмаклашиш, 
уларга зарур бўлган ахборотни тўсиқсиз олиш 
имкониятини таъминлаши белгилаб қўйилган. 

Шу йилнинг 18 июлида Президентимизнинг 
“Ногиронлиги бўлган шахсларга қулай ва тў-
сиқларсиз муҳит яратишнинг қўшимча чора-тад-
бирлари тўғрисида”ги қарори қабул қилинганди. 
Бундай эътибор, бундай шароитда имконияти 
чекланганлар ҳам нималардир қилгиси, салоҳи-
ятини намоён этгиси келади. Шу пайтгача ноги-
ронлиги бўлган кўплаб инсонлар билан гаплаш-
ганимизда қатор ташкилотлар қўпол муносабатда 
бўлгани, ишга қабул қилишни истамаганини 
хўрсиниб эслайди. Энди эса ногиронлиги бор 
кишиларни ишга олган шахсларга ҳар бир хо-
дим учун БҲМнинг 1,5 баравари (405 минг сўм) 
миқдорида субсидия бериладиган бўлди. Аввал 
ҳеч шунақаси бўлганмиди? Бугун уларга юқори 
даражадаги вазифалар ҳам катта умид ва ишонч 
билан топширилмоқда.

Жамиятга қўшилиб 
кетмаганимда...

Ўн уч ёшида асаб томирлари шамоллаши 
оқибатида оёқлари ишламай, ногиронлик ара-
вачасига ўтириб қолган Жасур Жумаев ҳақида 

икки-уч йил аввал мақолалар ёзганимизда 
унинг бугунги мавқеига эришиши, тўғриси, 
хаёлимизга келмаган. Унинг ўзи ҳам буни та-
саввур қилмагани аниқ. Зеро, сомондан санъ-
ат ярата олган, шу билан тушкунликни енг
ган Жасурни гоҳида ишончсизлик кайфияти 
қамраб оларди. Аммо жамиятнинг фаол аъзо-
си бўлишдан умид узмаган ҳунарманд қатор 
халқаро кўргазмаларда иштирок этди. Фақат 
олға интилди. Ўзи каби имконияти чекланган 
ёшларни амалий санъатга жалб қилиш учун 
маҳорат дарсларини ташкил қилди. Мақсади 
эзгу — Умиджон сингари ёшларни ижтимоий 
ҳаётга мослаштириш эди. Давлатимиз рамз-
лари, кўҳна тарихий обидаларимиз тасвирини 
фарзандлик меҳри билан яратган қатъиятли 
ҳунарманднинг меҳнатлари, фидойилиги му-
носиб баҳоланди. Яқинда у Олий Мажлис Қо-
нунчилик палатасига депутат этиб сайланди. 

“Президентимиз айнан мени эътироф эт-
гани шараф билан бирга катта масъулият ҳам 
юклайди, — дейди Жасур Жумаев. — Депутат 
бўлгунимга қадар Ижтимоий ҳимоя миллий 
агентлигида фаолият юритганман. Ногирон-
лиги бўлган инсонлар масаласи, уларнинг 
таълими, шарт-шароитлари, инфратузилмаси-
ни яхши тушунаман. Боиси, айни шу фаолият 
билан шуғулланганман. Янги фаолиятимда 
ҳам ногиронлиги бўлган, ижтимоий ҳимояга 
муҳтож шахсларнинг ҳақ-ҳуқуқларини, уларга 
яратилган шароитлар, имкониятларни янада 
кенгайтириш бўйича ишлаш асосий мақса-
димга айланди. 

Юртимиздаги ногиронлиги бўлган 1 мил-
лионга яқин инсоннинг инклюзив жамиятда, 
таълимда ўрин топишига, бандлиги таъминла-
нишига ҳисса қўшишга ҳаракат қиламан. Жа-
мият инклюзивлашар экан, бу мен ўзим ҳам 

инклюзивлашишим керак, дегани. Сабаби агар 
мен шу қарорга келиб, жамиятга қўшилиб кетма-
ганимда, балки парламентда ҳам ишлай олмас-
дим. 

Ногиронлиги бўлган аксар инсонлар ўз 
ҳақ-ҳуқуқларини билмаслигини фаолиятим да-
вомида кўп кўрганман. Хусусан, давлат ишида 
ишласа, қанақа имтиёзлар бор, таълимда-чи? 
Уларга шу кабиларни тушунтириш, жамиятга, 
таълимга кенг жалб қилиш керак. 

Айнан ногиронлиги бўлган шахсларга олий 
таълимда икки фоиз квота ажратилган. Шу 
асосда 2018 йилдан буён ногиронлиги бўлган-
лар ҳам талабалик бахтига эришяпти. Ҳозирги 
кунда олий таълим муассасаларида ногиронли-
ги бўлган талабалар сони 10 мингдан ошди. Бу 
жуда катта кўрсаткич. Демак, энди улар учун 
барча иш берувчи ташкилотларда инклюзив 
муҳит бўлиши керак. Секин-аста давлат ташки-
лотларида ногиронлиги бўлган ходимлар сони 
ортиб бораётгани бу борадаги ишлар бошлаб 
юборилганини кўрсатяпти. Зеро, жисмоний 
имкониятимиз чекланган бўлса-да, салоҳияти-

миз чегарасиз эканини кўрсата олишимиз учун 
шундай муҳит керак эди. Улардан ўринли фой-
даланиб, ўз устимизда ишласак, кўплаб мар-
раларни забт этамиз. Ҳар бир кун инсон учун 
янги имконият. Ҳаётда қоқилишлар ҳаммада 
ҳам учрайди. Буни бир сабоқ деб қабул қилиш 
керак. Нолиш эмас, айнан тик тура олиш биз-
ни катта марраларга бошлайди. Яхши кўрган 
касбимиз билан шуғулланишимиз учун зарур 
шароитлар яратилган. Мана шундай эътибор 
учун раҳмат. 

Режалар қоғозда қолмаяпти, 
балки тақдирларни 

ўзгартиряпти
Ҳақиқатан, кейинги йилларда имконияти 

чекланганларга эътибор тубдан ўзгарганини 
уларнинг ўзлари дилдан эътироф этяпти. Бунинг 
яна бир кўриниши “Ўзбекистон — 2030” страте-
гиясида белгиланган вазифалардир. Унга кўра, 
жорий йилда ногиронлиги бўлган шахсларга 
муносиб иш ўринлари яратиш орқали улар банд
лигини таъминлашни 2 баробар ошириш кўзда 
тутилган. Бу борадаги ишлар кишини қувонтира-
ди. Хусусан, жорий йилнинг январь-август ойла-
рида меҳнат органлари ногиронлиги бўлган 17,7 
минг шахснинг бандлигига кўмаклашган. Улар-
нинг 11,3 минг нафари бўш ва захираланган иш 
ўринларига жойлаштирилган. 4,9 минг нафари 
касб-ҳунар ва тадбиркорлик кўникмаларига ўқи-
тилган. 1,3 минг нафари ҳақ тўланадиган жамоат 
ишларига жалб қилинган, иш берувчиларга суб-
сидия ажратиш орқали 168 нафарининг бандлиги 
таъминланди. Бугунги кунга келиб, Ягона мил-
лий меҳнат тизимида доимий ишловчи ногирон-
лиги бўлган фуқаролар сони 135,5 минг нафарга 
етгани уларнинг бандлигини таъминлашда ти-
зимли ишлар қилинаётганидан далолат. Мазкур 
кўрсаткич ўтган йилдагидан 1,9 баробар ошгани 
ҳам тилга олинган хайрли ишлар самарасидир. 

Жисмоний имконияти чекланган, кўнгли 
яримларнинг кўнглини олиш, улар ҳам жами-
ятнинг тенг ҳуқуқли аъзоси бўлишига имкон 
яратиш инсоний амалларнинг энг яхшиси. Бун-
дай жамият ижтимоий тенглик, меҳр-мурувват-
дан шодумон инсонларнинг шукронаси билан 
янада обод бўлғуси. 

Муножат МЎМИНОВА, 
“Янги Ўзбекистон” мухбири

БУГУН БАРЧАСИ БОШ¯АЧА
нолиш эмас, матонат билан курашиш катта марраларга бошлайди

Иш юзасидан 
Зангиота туманидаги 

банклардан бирига 
кирдим. Одатдагидай 
навбат кутишга тўғри 

келди. Қўли қўлига 
тегмай мижозларга 

хизмат қилаётган 
банк ходимларига 

ҳавас қиламан. Ахир 
кўпчиликка нафинг 

тегса, иши битганлар 
хуш кайфиятда 

кетса, қандай яхши! 
Касбнинг, ишнинг 

завқи шунда эмасми? 
Шулар ҳақида ўйлар 
эканман, ходимлар 

орасида бўйи пастроқ, 
бир қўлидан айрилган 

ёшгина йигит 
эътиборимни тортди. 

ЯРАТУВЧАНЛИК ВА ЯКДИЛЛИК
Янги ªзбекистон тара¿¿иётига хизмат ¿илади

6 мезон
Жорий йил Тўра Сулаймон таваллудининг 90 йиллиги катта маърифий тадбир ўлароқ 
нишонлангани, Сирдарёдаги шоир яшаб ижод қилган уйнинг музейга айлантирилиши, 

ижодига бағишланган илмий-амалий конференциялар ўтказилиши ва ижод 
намуналари китоб ҳолида чоп этилиши ҳам унга эҳтиром мисолидир.

Отаси қамоқдан чиққанидан сўнг 1939 йилда 
Тўра Сулаймон оиласи билан Мирзачўлнинг 
“Малик” деб аталадиган хўжалигига кўчиб 
ўтади. Тоғда дунёга келган шоир дунёқараши 
чўлда шакллана бошлайди. Ўша замон 
одамларининг дарди шоирни эрта улғайтирди. 
Тирикчилик ташвишига қарамай, замонга 
қарши исён қилгандек, у тинимсиз ўқирди. 

Менимча, бу мисралар истеъдод билан 
бирга изтиробнинг кўнгилларга кўчишидир. 
Бу биргина шоирнинг болаликдаги нағмала-
ри эмас, балки ўша даврда туғилган кўплаб 
болаларнинг тақдир изларига ўйиб ёзилган 
қисматдир.

Отаси қамоқдан чиққанидан сўнг 1939 
йилда Тўра Сулаймон оиласи билан Мир-
зачўлнинг “Малик” деб аталадиган хўжа-
лигига кўчиб ўтади. Тоғда дунёга келган 
шоир дунёқараши чўлда шакллана бош
лайди. Ўша замон одамларининг дарди 
шоирни эрта улғайтирди. Тирикчилик 
ташвишига қарамай, замонга қарши исён 
қилгандек, у тинимсиз ўқирди. Бора-бора 
унинг кўнгил дардлари қоғозга тўкилади. 
Истеъдод ва меҳнат меваси бўлмиш шеър
лари бирин-кетин матбуотда эълон қили-
нади. Халқчил ижод намуналари эл оғзига 
тушди. Одамлар у шеърларни ичида ўқиди, 
даврада куйлади, уларда ўзларининг тақ-
дирини кўра бошлади.

Тўй кўрмаган кўча, тўй кўрмаган кўй,
Карнай-сурнай саси, куй кўрмаган кўй,
Қўша-қўша лўкча, қўй кўрмаган кўй
Эли кўчиб кетган овулга ўхшар.

“Ўхшар” шеъридаги бу мисралар тақдир-
дош яшаган одамларнинг ҳаётига, муҳитига 
чизилган битикдир. Бу мисраларни шарҳлаш 
жоиз эмас деб ўйлайман. Балки ўша давр 
одамларини кўз олдингизга бир қур келти-
риб кўрсангиз, бугунги ҳурликнинг, тўкис 
ҳаётнинг ибтидоси сизни бир қатра сескан-
тиради.

* * *
Ижодкорни халқ тарбиялайди. Унинг 

юксалиши, камол топиши ота-боболаримиз, 
донишманд момоларимиз илгари сурган 
эзгулик, яхшилик ва меҳр-оқибат каби инсо-
ний ғоялар янгича бир оҳангда куйлайдиган, 
инсоннинг нозик туйғуларини чертадиган 
ижод намуналари билан эъзоз топади. Тўра 
Сулаймон шундай ижодкорлардан биридир. 
У яратган асарларнинг қувват манбаи фольк
лордан, яъни халқ оғзаки ижодидан олин-
ган. Асрлар давомида тилдан тилга кўчиб 
келаётган яхшилик ва ёмонлик тўғрисидаги 
эртаклар, мардлик ва жасурликни тараннум 
этувчи достонлардаги халқ қаҳрамонлари 
ҳар биримизнинг кўнглимизга ёвқурлик, 
маънавий теранлик улашгани бор гап.

Адиб хотираларида ҳам халқ достон-
ларини кўп тинглагани ҳақида тўхталади. 
Манбаларда 1956-1957 йилларда сўзга чечан 
кишилар тилидан бир қанча термалар ёзиб 
олгани ва матбуотда эълон қилгани ҳақида 
айтилган.

Албатта, халқ оғзаки ижодидан баҳра-
мандлик ўз мевасини бера бошлайди. 1962 
йилда шоирнинг биринчи шеърий тўплами —  
“Истар кўнгил” нашрдан чиқади. У адабиёт 
ихлосмандлари томонидан зўр қизиқиш би-
лан қарши олинади. Ёзувчи Саъдулла Сиёев 
Тўра Сулаймон ижодига тўхталар экан, унга 

холисона ва тўғри баҳо беради: “Тўра Су-
лаймон китобларини варақлаганимда кўз 
олдимдан рангин манзаралар ўтади: қимиз 
иси гуркираётган яйловлар, юлдузни уради-
ган арғумоқлар дупури, уфқ четида оқ дўп-
пидек ялтираб турган ўтовлар, йўтали ҳам 
ҳикматли чорвадор боболар, уйда уйбека, 
тўйда тўйбека момолар, ишга чечан, сўзга 
чечан содда, мунис, заҳматкаш келинчаклар, 

бағри бутун йигит-қизларнинг жон ўртовчи 
айтишувлари…”.

Азалдан ардоқли, ор-номусли эл,
Тўқсон тўққиз бовли, бий, бўлисли эл,
Сабр-қаноатли, қут, қомусли эл,
Бу ота макондир, бу она юртдир,
Бу қадим Турондир, жон ичра жондир.

“Ота макон” шеъридаги бу мисралардан 
хулоса қилиш мумкинки, Тўра Сулаймон бу-
тун ижодий кучини Ўзбекистон деган юртни 
маънан бирлаштириш, унинг халқи нақадар 
буюклигини англатишга сарфлаган. 

“Туғилган жойинг тақдирингдир”, деган 
гап бор. Бу ҳақиқат. Одам қаерга мансуб 
бўлса, ўзида ана шу юрт кайфиятини олиб 
юради. Тўра Сулаймон ҳам худди шундай, 
Ўзбекистоннинг тоғлардай мардлигини, 
тантилиги, соддалиги, самимийлиги, айтиш 
жоизки, донишмандлигини кўтариб ўтди.

Бугунги замон шиддати кўплаб қадрият-
ларга чанг солаётир. Инсоннинг яшаш ҳақи-
даги тушунчаси нафақат моддий ўлчовлар, 
балки маънавий жиҳатдан ҳам бир қадар ўз-
гармоқда. Аксарият кишилар яхши шароит, 
пул топиш учун ватандан кетишни одатий 
ҳол деб биляпти. Улар учун ўз туғилган ери-
нинг қадри яхши яшаш орзусидан кўра ан-
чайин пастдек.

Улуғлар бежиз “Ватан саждагоҳдир”, де-
маган. Тупроқ биз учун оёқ остидаги нарса 
эмас, балки у билан қоришиб ётган боболар-
нинг хокидир. Бежиз доно момоларимиз ўзга 

юртга кетаётган ўғлига бир сиқим тупроқ 
бермаган. Шоирнинг “Саждагоҳ” шеъридаги 
қуйидаги мисраларга эътибор беринг:

Рўзи маҳшаргача бирга бўларим,
Майса, гиёҳ бўлиб бирга унарим,
Бирга ёниб, мудом бирга сўнарим,
Жон бера билмасман сендан бўлакка!

Одам бу дунё билан хайрлашар они-
да ётар жойи она юрти бўлар экан, ич-
ичидан улуғ бир хотиржамликни туяди. 
Бу тупроқ уни боладай маҳшарга қадар 
эҳтиётлаб туришини сезади. Шу маъно-
да қарайдиган бўлсак, ёт юртларда жон 
бериш хўрликлар ичида энг оғир хўрлик 
бўлиб туюлади.

Буни бобокалонимиз Нажмиддин Кубро 
мисолида кўришимиз мумкин. У сўнгги на-
фасига қадар ватан тупроғини муқаддас бил-
ди. Жонини омон сақлаб қолиш имкони бўла 
туриб, гарчи енгилиши аниқ бўлган ҳолда 
ота юртни ташлаб кетмади. Биз ана шун-
дай аждодларнинг “Ватанни севмоқ иймон-
дандир!” деган ҳикматни умрининг устуни 
билиб, суяниб яшаган халқнинг авлодимиз. 
Тўра Сулаймон гоҳ Нажмиддин Кубро, гоҳ 
Жалолиддин Мангуберди бўлиб сизу биз-
нинг дилимиздаги изҳорни тилимизга кўчи-
риб дейди:

Оҳу зорим етиб-етмай фалакка,
Ёвлар қуршовида қолсам-да якка,
Хорлик етса ҳамки суяк-суякка,
Жон бера билмасман сендан бўлакка!
Бағрингда ётмоқлик қилмаса насиб,
Қузғуннинг қисмати менга муносиб,
Тан била тупроқ асли таносиб,
Жон бера билмасман сендан бўлакка!

Шоир ватандан ташқаридаги ҳаётни умри 
ўлакса еб ўтадиган қузғуннинг кун кечири-
шига қиёслайди. 

Шамол шамолни тебратар.
Шамол булутни тебратар.
Булут ёмғирни тебратар.
Ёмғир тупроқни тебратар.
Тупроқ майсани тебратар.
Майса бияни тебратар.
Бия қимизни тебратар.
Қимиз йигитни тебратар.
Йигит сулувни тебратар.
Сулув бешикни тебратар.
Бешик болани тебратар.
Бола дунёни тебратар.

Тош тошга тегиб ҳаёт товушини пайдо 
қилганидай, одам одам билан ўзлигини, 
маънисини англайди. Бу англаш унга яшаш 

вазифасини ўргатади. Шамол шамоллиги-
ни, булут булутлигини қилиши, яъни ёғи-
ши керак. Ёмғир тупроққа тегиб майсани 
пайдо қилади, майса бия учун ҳаёт озуғига 
айланади. Ундан келадиган сут — қимиз 
бўлса, йигитнинг жон томирига қўшилиб, 
муҳаббатга айланади. Бу муҳаббат тирик
ликнинг давоми — болакай туғилишига са-
баб бўлади. У эса кун келиб дунё келажа-
гини тебратувчига — ҳимоячига айланади!

Шоир шеърларидаги юкни содда мисра-
ларга жо қилади. Биз болаликдан боболар-
дан эшитиб улғайган айтимлар тарзидаги 
юқоридаги шеър ҳам ҳар бир ўқирманнинг 
туйғулар торини бир қур чертиб ўтади.

* * *
Тўра Сулаймон ижодининг қамрови кенг. 

У нафақат шеърлари, балки халқчил достон-
лари, ижтимоий руҳдаги публицистик мақо-
лалари билан ҳам ўзбек адабиётининг катта 
бир устунига айланди.

Маънавиятнинг бош ўчоғи — тил. Тил 
борки, миллат барҳаёт. Тўра Сулаймон она 
тилимиз имкониятларидан кенг фойдалан-
ган ижодкордир. Унинг ўйноқи ва қуйма 
мисраларининг одамлар кўнглига яқинли-
ги ҳам балки шундандир. У она тили им-
кониятлари билан бирга унинг ривожига 
тўсиқ бўладиган иллатларни ҳам қаттиқ 
қоралаган. Жумладан, “Тил — ўзагимиз-
нинг, ўзлигимизнинг, ўзига беклигимиз-
нинг бош белгиси” мақоласида ҳар бир 
жамият учун оғриқли масала бўлган са-
водсизлик масаласига тўхталади. “Одатда 
кичик нуқсонлар йиғила-йиғила қусурга, 
кўз илғамас иллатлар бора-бора жароҳат-
га, майда айблар тўплана-тўплана гуноҳи 
азимга айланади.

Ўзи нима гап, дерсизлар? Гап “Зангори 
экран” билан радиода кўрсатилиб-айтилган, 
газета-журналларда ёзилаётган айрим сўз, 
айрим атама ва айрим ибораларнинг ножоиз, 
ноўрин ишлатилаётгани, ножўя қўлланила-
ётгани хусусида. Шевабозликнинг болалаб 
кетаётгани борасида”.

Адиб мақоласидан сўнг ўз даврида қатор 
жабҳаларда ижобий ишлар қилинди. Афсус
ки, ўртага ташланган, бефарқлик, она тили-
нинг барҳаётлигига соя соладиган бу уйғоқ 
фикрлар бугун учун ҳам долзарб.

Мақоладан муддао адиб ижодини им-
конимиз қадар ёритишдир. Бир мақола-
да баланд рутбали шоир ижодини таҳ-
лил қилиш имконсиз. Сабаби ижодий 
кўлам шу қадар каттаки, унинг ҳар бир 
ўзани бир олам тадқиқотларга замин 
бўлади. Замондошларидан бири шоирни 
“Эл кўнглига яқин киши”, дея ёзганди. 
Бугун ҳам қайсики туман ёки қишлоққа 
борманг, адибнинг ижод намуналаридан 
баҳра оласиз. Унинг ижод намуналари 
давра танламайди. 

Мақолани адабиётшунос Қозоқбой 
Йўлдошевнинг фикрлари билан якун-
ламоқчиман. “Тўра Сулаймон — бугун-
ги одам ҳаёти ва олам ҳодисаю ҳолат-
ларини кечанинг назари билан кўриб, 
шуурга тез етиб бориб, унда мустаҳкам 
ўрнашадиган азалий усулда ифодалай 
олгани билан эртанги куни ёвуқ тура-
диган ижодкор. Зеро, шоир ижоднинг 
йитмас, қадимий қадриятлардан сувлан-
ган томирлари ўта чуқур кетган. Тўра 
Сулаймон асарларида кечанинг бағрида 
дунёга келган бугун эртанги кунни на-
зорат қилади. Шу сабаб уларда миллат-
нинг узилмас умр занжири, йитмас эзгу 
қадриятлари акс этади”.

Сардор ТОЛЛИБОЕВ, 
“Янги Ўзбекистон” мухбири

Т´ра Сулаймон таваллудининг 90 йиллигига

Адабиётнинг 
кучи унинг давр 

танламаслиги ҳамда 
миллати, дини, 

ирқидан қатъи назар 
барчага бирдек 

хизмат қилишида. 
Кўнгилларга сўзни 

кўчирган адиблар бор 
экан, давр тўзонлари 

соф инсоний туйғулар 
барҳаётлигига рахна 

сололмайди.

“УШАЛИБ, УШАЛМАЙ 
ҚОЛГАН АРМОНМАН”ХХ аср ўзбек шеъриятининг забардаст ва-

килларидан бири Тўра Сулаймон мана шундай 
ижодкор эди. Адибнинг ижод маҳсули кириб 
бормаган хонадон бўлмаса керак. Унинг шеър-
ларини куйга солган ҳофизларнинг қўшиқлари 
кенгликлардаги, тоғлардаги чўпонларни оғир 
ўйга толдирган, ватандан олисда юрганлар-
нинг кўз ўнгида она юртни жонлантирган, 
болаларнинг кичик вужудларига бобо ва мо-
молар донишмандлигини бахшиёна тил билан 
сингдирган, туйғуларидаги илиқликдан кўн-
гилга нур индиргани бор гап.

Кейинги йилларда юртимизда адабиёт ва 
ижод аҳлига эътибор ошиб бормоқда. Жум-
ладан, устоз ижодкорларнинг таваллуд са-
наларини юртимиз бўйлаб кенг нишонлаш, 
турли адабий-маърифий анжуманлар ўтка-
зиш орқали ижодини кенгроқ тарғиб қилиш, 
уй музейлари ташкил этилиши бунинг яққол 
далили.

Жорий йил Тўра Сулаймон таваллуди-
нинг 90 йиллиги катта маърифий тадбир ўла-
роқ нишонлангани, Сирдарёдаги шоир яшаб 
ижод қилган уйнинг музейга айлантирили-
ши, ижодига бағишланган илмий-амалий 
конференциялар ўтказилиши ва ижод наму-
налари китоб ҳолида чоп этилиши ҳам унга 
эҳтиром мисолидир.

* * *
Чин ижодкор давр танламайди, муҳит-

дан қатъи назар одамларнинг кўнгил тор-
ларини чертади. Болалигимда бобом билан 
қўшни қишлоқдаги Қосим бобонинг уйига 
кўп борар эдик. У адабиётнинг чин ихлос-
манди эди. Аксарият достонларни, Навоий, 
Машраб, ўз даври ижодкорларининг шеър-
ларини ёддан айтиб берарди. У дўмбирани 
черта бошлаганда бобом мук тушиб эшитар 
ва бўғиқ овоз тингунча узоқ ўйга чўмарди. 
Ўша вақтлари қишлоқ одамлари кўрса ҳайи
қадиган бобомнинг ёш боладек тебраниб 
эшитишини кўриб ҳайратга тушардим. Улар-
нинг гурунги узая бошласа, девордаги ток-
чага тахланган китобларни бир-бир кўздан 
кечирардим.

Бир гал борганимизда Қосим бобо уйида 
йўқ эди. Кечга яқин келди. Бобом билан гу-
рунги қисқа бўлди. Унинг ҳар доимги хуш-
чақчақ юзида аллақандай алағдалик, тунд-
лик бор эди. Уларнинг гурунги ташқарида 
битди. Йўлда қайтар эканмиз, бобом қўй-
нидан китоб чиқариб менга берди. Муқова-
си йўқ, газета билан ўралган китобнинг би-
ринчи саҳифасини очганимда “Илтижо” деб 
ёзилган эди. Бобом иккимиз минган от бир 
меъёрда кетиб борарди. Бир маҳал бобом су-
кутга ғарқ бўлган шомни бўғиқ овоз билан 
буза бошлади:

Бу оламда Ой танҳо, 
муборак Қуёш танҳо,

Бўй қизларнинг ичида 
бир шу эгма қош танҳо.

Унингдек ҳеч ким менга 
бўлмаса сирдош танҳо,

Гўрўғли султон бир ён, 
Тўра Сулаймон бир ён.

Кейинчалик маълум бўлдики, Тўра 
Сулаймон бу оламни тарк этгани унинг чин 
ихлосманди Қосим бобонинг дилгирлиги-
га сабаб бўлган экан. Унинг китоб жавони-
даги шоир шеърлари эса менга кўп йиллар 
ҳамроҳ бўлди.

* * *
Жаҳон адабиётининг ёрқин вакилларидан 

бири Эрнест Хемингуэйнинг бундай фикри 
бор: “Ёзувчи бўлиш учун истеъдод билан 
бахтсиз болалик ҳам кифоя қилади”. Бу ҳа-
зиломуз гапни Тўра Сулаймон ўз қисматида 
яшаб ўтди, чамамда. Шоир хотираларида: 
“Биргина мен эмас, ўша қирғин-қиронли 
йиллари туғилган бўбакларнинг кўпчилиги 
пешоналарига “халқ душмани”, “ёт унсур”, 
“бой”, “мулло”, “хўжа”, “эшон”, “тўра” 
деган тамға ёпиштирилган ота-оналари-
нинг кўзларига бола эмас, бир бало бўлиб 
кўринганини айтиб ўтмасам ҳам бўлар.

Дарвоқе, бола ингалаб туғилган куни-кун-
лари уйларига қувонч эмас, бир қоп-бир 
қанор қайғу бостириб киргандан сўнг гўр 
бўларми эди”, деб ёзади. 

Ҳа, пурвиқор Бахмал тоғлари қўйнидаги 
Алдошмон қишлоғида туғилган шоирнинг 
болалик йиллари бутун миллат бошига қора 
кун солган, қама-қамалар авжига чиққан 
даврга тўғри келди. Отасини ёт унсур си-
фатида қамашди. Ёш шоирнинг болалик 

йиллари оғир кечди. Саросар йилларнинг 
ичида замоннинг энг аччиқ мушкулларини 
татиб кўрди. Ўша йилларнинг дарди, алами 
бир кун келиб, ўз даври шеъриятининг тўра-
си бўлишига сабаб бўлгандир балки.

Бобомнинг армонли замонасида,
Устодимнинг танҳо таронасида,
Отамнинг аламли пок сийнасида
Ушалиб, ушалмай
Қолган армонман.

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!


